
MINUTI

Il-Minuti ta’ Laqgħa Nru. 7 li saret fil-25 t’April 2018, ġew konfermati.

IĊ-CHAIRPERSON (Onor. Alex Muscat): L-Onor. Jason Azzopardi.

ONOR. JASON AZZOPARDI: Sur President, xtaqt inqajjem punt arising mill-Minuti u li huwa ta’ ċerta importanza. Hawnhekk aħna mgħallmin – naħseb li wara 20 sena drajt! – li m’għandu qatt ikun aċċettat li l-Parlament ikun żvijjat jew żgwidat, aktar u aktar mhux bi żball imma deliberament. Fl-aħħar laqgħa ta’ dan il-Kumitat – u anke fil-Plenarja però dak nitkellmu fuqu band’oħra – intqal li huwa argument legali li la dawn daħħlu applikazzjoni għandhom legitimate expectation li l-applikazzjoni tagħhom tkun approvata skont il-policy li kienet viġenti u in place dakinhar meta daħlet l-applikazzjoni. This is all bullocks! This is pure legal rubbish!

IĊ-CHAIRPERSON: Onor. Azzopardi, qiegħed tikkwota minn x’imkien mill-Minuti?

ONOR. JASON AZZOPARDI: Le, jien għedt li huwa matter arising mill-Minuti għax dan is-suġġett qam u din hija l-ewwel okkażjoni li nista’ nagħmel dan. Dak li għedt qalu l-Ministru responsabbli mill-Ambjent, u jien irrid nagħtih il-benefit of the doubt u rrid nemmen li ngħata parir ħażin u ġie żgwidat ħażin, però jien mhux se nkun kompliċi biex jiġi żgwidat il-Kumitat kollu!

IĊ-CHAIRPERSON: Onor. Azzopardi, jekk tippermettili...

ONOR. JOSÈ HERRERA (Ministru għall-Ambjent, Żvilupp Sostenibbli u Tibdil fil-Klima): Jien nista’ nispjega jekk tippermettili.

ONOR. JASON AZZOPARDI: Għadni lanqas biss bdejt!
IĊ-CHAIRPERSON: Onor. Azzopardi, nifhem li kellek impenji importanti fis-seduta li għaddiet u ma stajtx tattendi u m’iniex se nidħol f’dak il-meritu, però d-diskussjoni dwar dan is-suġġett hija magħluqa. Jekk inti tixtieq, għall-fini li tiġi kkwotat, tagħti l-opinjoni tiegħek b’mod uffiċjali fuq il-materja, m’għandix problema; għid dak li tixtieq tgħid u jiġi minuted, però m’iniex se nħalli li terġa’ tinfetaħ diskussjoni fuq suġġett li għamilna żewġ laqgħat niddiskutu.

ONOR. JASON AZZOPARDI: Nifhmek, Sur President.

IĊ-CHAIRPERSON: Lanqas ma jkun ġust mal-persuni preżenti li ġew hawnhekk fuq materja kompletament differenti. (Interruzzjonijiet)

ONOR. JASON AZZOPARDI: Ministru Herrera, kemm nikkonkludi, jekk jogħġbok, imbagħad ara inti. 

Sur President, serraħ moħħok li m’iniex se nħarbatlek l-aġenda, però rrid nivverbalizza dan il-punt għax fl-aħħar laqgħa ma stajtx inkun preżenti minħabba li kellna grupp parlamentari f’dan il-bini stess fuq xi ħaġa importanti ħafna. Għan-nom tal-Oppożizzjoni, I am pointing out, u m’iniex se niftaħ dibattitu hawnhekk, li fis-sentenzi tal-qorti – mhux waħda jew tnejn imma huwa prinċipju bażiku – m’hemm ebda aspettattiva leġittima kif jipprospettaw l-appellanti jew applikanti minn sempliċi applikazzjoni. Hawnhekk għandi numru ta’ sentenzi li kollha jgħidu li l-prinċipju ta’ applikazzjoni tiġi deċiża skont il-policy li tkun applikabbli dakinhar li tiġi deċiża u mhux dakinhar li tiġi sottomessa. Qed ngħid dan għax sar ħafna song and dance hawn ġew u hemm barra minħabba legitimate expections u legalment huwa ħażin li jingħad dak li ngħad, hija ereżija legali and it’s not fair li jiġi żgwidat Kumitat jew Parlament b’dak l-istatement. Sur President, jien se nieqaf hawnhekk biex ma niftaħlekx id-dibattitu fuq is-suġġett li inti eżawrejt fl-aħħar laqgħa, però ridt nagħmel dan ċar. 

IĊ-CHAIRPERSON: Onor. Azzopardi, nassigurak li dak li qed tgħid se jiġi minuted bħala matters arising. Il-Ministru Herrera.

ONOR. JOSÈ HERRERA: Sur President, l-ewwel nett irrid nagħmilha ċara li din hija kwestjoni ta’ interpretazzjoni ta’ liġi. F’dan il-pajjiż hija sfortuna –  u ilha hekk għal ħafna snin, almenu għal dawn l-aħħar għaxar snin, anke minħabba ċerti sentenzi tal-Qorti tal-Appell – li l-legal certainty ma tantx hija b’saħħitha. Waħda mill-aspetti dgħajfa li għandna fil-qafas legali f’pajjiżna hija li m’għandniex qorti ta’ kassazzjoni, li meta hemm bżonn tingħata sentenza u nsegwu l-preċedenti. Meta kont Shadow Minister għall-Ġustizzja kont inqajjem dan il-punt, però ċ-ċertezza legali m’aħniex daqshekk b’saħħitna fuqha, u f’dawn l-aħħar tmienja, għaxar snin, din iċ-ċertezza legali majnat u mhux żdiedet. Però apparti dan kollu, fl-aħħar laqgħa kelli l-opportunità li nikkwota l-verb tal-liġi, sentenza b’sentenza, fejn il-pożizzjoni legali hija ċara daqs il-kristall u ma tagħtix lok għal interpretazzjoni. Il-liġi stess tagħmilha ċara li l-ewwel nett l-applikazzjoni tista’ biss tissospendiha fuq talba tal-applikant jekk il-policy tkun bdiet; issir talba lill-ministru, il-ministru jissospendi dik l-applikazzjoni, u jekk l-applikazzjoni tkun a benefiċċju tal-applikant allura huwa jista’ jirregola ruħu skont l-benefiċċju tiegħu. Il-liġi tgħid dan b’mod ċar kristall. 

It-tieni, jien ikkwotajt waħda mill-iktar sentenzi riċenti mill-Qorti tal-Appell li affermat dak li għedt jien, jiġifieri m’iniex qed ngħid ereżiji legali, imma qed nikkwota l-aktar sentenza riċenti tal-Qorti tal-Appell. Ħafna mis-sentenzi li semma l-Onor. Azzopardi jirriferu għall-applikant u mhux għall-Awtorità. Jiġifieri l-liġi kif inhi – u m’iniex qed ngħid li naqbel jew ma naqbilx – u s-sentenzi kif qegħdin, sfortunatament jiffavorixxu – tista’ tgħid li ma taqbilx magħhom – lill-applikant. Dik hija l-pożizzjoni legali, u mhijiex ereżija legali imma hija l-pożizzjoni kristallina kif iċċertifakata mill-maġġoranza tas-sentenzi tal-qrati tagħna u mis-sentenzi tal-Bord tal-Planning Authority (PA). Jekk inti tapplika taħt policy, inti għandek just expectation għax jekk le tkun qed tikkrea preġudizzju kbir għal min japplika. Pereżempju, bniedem jista’ jkun xtara art li tkun qiegħda f’żona fejn tista’ tinbena biex jibni blokk appartamenti, jonfoq tant flus, jgħaddu sitt xhur, waqt li qiegħed jistenna l-applikazzjoni tiġi proċessata, tinbidel il-policy, u allura l-art tiegħu, minn pereżempju €1 miljun, tiġi tiswa €50,000. Allura huwa għandu jbati dak il-preġudizzju? M’għandux just expectation? Altro che li għandu! 

IĊ-CHAIRPERSON: Jien għamilt ċert li kemm dak li qal l-Onor. Azzopardi kif ukoll dak li qal il-Ministru jiġi minuted, però issa ma nixtieqx inżid iktar mal-każ għax jekk se niftħu d-diskussjoni, nagħmlu s’għada.

ONOR. JASON AZZOPARDI: Sur President, kemm ngħidlek biss li l-aħħar sentenza li kkwotajt hija ta’ 15-il ġurnata ilu u huma l-argumenti tal-PA fil-Qorti li hija stess tgħid li m’hemmx legitimate expections, kontra dak li għadu kif qal il-Ministru! Nirringrazzjak.

IĊ-CHAIRPERSON: Naħseb li s-suġġett huwa eżawrit u nistgħu għalhekk ngħaddu għas-suġġett li għandna llum. 








































TALBA TAL-ONOR. GODFREY FARRUGIA U L-ONOR. MARLENE FARRUGIA GĦAL DISKUSSJONI DWAR IN-NORTHERN AQUACULTURE FISH FARM AREAS

IĊ-CHAIRPERSON:  Għad-diskussjoni tal-lum stedinna lill-PA, lill-Environment and Resources Authority (ERA), u lill-Ministeru għall-Ambjent b’mod partikolari lid-Dipartiment tas-Sajd u hawn ukoll xi persuni oħrajn li xtaqu jagħtu l-kontribut tagħhom. It-talba, li jien aċċettajt mingħajr inkwiet ta’ xejn, kienet pjuttost miftuħa, u għaldaqstant se nibda biex nistieden lill-Onor. Godfrey Farrugia jespandi ftit fuq is-suġġett.

ONOR. GODFREY FARRUGIA: Sur President, l-akwakultura hija xi ħaġa tajba u jien ċertament li m’iniex kontriha. Qegħdin nitkellmu fuq żona marittima li hija wkoll parti mid-demanju pubbliku, parti minn Natura 2000, liema sit huwa 20 darba aktar mill-biomass ta’ Malta u Għawdex f’daqqa. Aħna xtaqna li l-Kumitat jiddiskuti dan is-suġġett minħabba li, l-ewwel nett, għandna strateġija nazzjonali tal-akwakultura 2014-2025, liema strateġija qiegħda tiġi żviluppata imma hemm nuqqasijiet fl-operat, fir-regolazzjoni u fil-moniteraġġ li bħalissa qed isir.  Imma jien xtaqt niffoka l-aktar fuq il-Code of Good Practice li hemm  fin-northern aquaculture b’mod partikolari meta nirriferu għal dak li ntqal fil-PA f’Mejju 2017 meta kien hemm rilokazzjoni ta’ erba’ gaġeġ minn Kemuna u tmienja minn fejn Tal-Gżejjer, għal ħames kilometri offshore fuq il-perimetru ta’ barra tas-Sikka l-Bajda biex b’hekk saru 12, u anke l-iskoperta li f’Jannar, minn 12 faqqsu għal 21 u din is-sena stess l-istess intrapriża tefgħet applikazzjoni għal aktar gaġeġ f’sit li fuqu qed isir studju xjentifiku dwar jekk huwiex tajjeb jew le li jkun hemm akwakultura fih, u żiedu l-gaġeġ waqt li l-applikazzjoni għadha qiegħda tiġi proċessata. Nerġa’ ngħid li dan sar fid-dawl meta għadu qiegħed isir studju xjentifiku min-naħa tal-ERA u anke fid-dawl li l-istess fish farmers li joperaw f’din iż-żona huma riċedivi – old habits die hard – meta niġu għal dawn il-permessi. 

Sur President, tlabna din id-diskussjoni wkoll fir-rigward ta’ dak li tgħid l-International Commission for the Conservation of Atlantic Tunas (ICCAT) dwar il-kwoti tat-tuna mill-aspett internazzjonali, l-istrateġija ta’ Malta 2014-2025 tal-akwakultura, u b’mod partikolari r-rapport intensiv li ħareġ in-National Audit Office (NAO) f’Jannar ta’ din is-sena li jgħid kif qegħdin nagħmlu ħerba minn din iż-żona b’mod ġenerali, imma fl-overall conclusions li hemm f’paġni 7-11 li jgħidu li l-equilibrium li hemm bżonn bejn l-economical activities f’dawn il-conservation areas u l-ekosistemi, ma nżammitx. Ir-rapport jgħid ukoll li minkejja li għandna legal framework b’saħħtu, meta niġu biex nimplimentaw ir-regolazzjoni, fjakki. Mhux hekk biss, talli l-ERA u d-Dipartiment tal-Akwakultura m’għandhom l-ebda riżorsi, lanqas qoxra tal-baħar u hemm bżonn insibu tarf biex id-Dipartiment tal-Akwakultura jkollu t-teknoloija meħtieġa biex l-affarijiet isiru b’mod aktar denju. 

Sur President, għalissa se nieqaf hawnhekk u nirringrazzjak talli tajtni ċ-ċans nagħmel dan l-intervent.  Jien qiegħed hawnhekk biex nisma’ u anke biex nagħmel xi mistoqsijiet. 

IĊ-CHAIRPERSON:  Il-Ministru Herrera.

ONOR. JOSÈ HERRERA:  Sur President, fuq il-kwestjoni tal-industrija tal-fish farms kellhom jittieħdu numru ta’ deċiżjonijiet, l-ewwel waħda fosthom hija jekk irridux li jkollna industrija tal-fish farms f’Malta. 

ONOR. GODFREY FARRUGIA: Iva, irridu. 

ONOR. JOSÈ HERRERA: Sentejn ilu, għall-ewwel darba, irriżulta li nofs il-ħut li jiġi kkunsmat mill-bniedem huwa prodott f’xi tip ta’ fish farm.  Is-sajd tradizzjonali għall-popolazzjoni ta’ 7.8 biljun persuna fid-dinja mhuwiex sostenibbli għax jekk tiddependi biss fuq is-sajd selvaġġ teqred u tirrovina l-istocks tal-ħut. Allura d-dinja kollha, inkluż l-EU tinkoraġġixxi u tagħti direzzjoni ġenerali għall-promozzjoni ta’ din it-tip ta’ industrija. 

L-industirja tal-fish farms tikkontribwixxi għal madwar 2% tal-ekonomija u tiġġenera dħul sostanzjali. Fil-futur qasir hemm ukoll il-ħsieb li jkollna tip ta’ industrija simili ta’ din li minflok tkun inshore tkun offshore. Id-deċiżjoni ttieħdet u l-Gvern mhuwiex kontra li jkollna din it-tip ta’ industrija. 

Irrid ngħid li din l-industrija żviluppat b’mod naturali, għall-bidu ma tantx kien hemm regolamentazzjoni fuqha u kien hemm numru ta’ fish farms li spuntaw viċin ħafna ta’ xtutna. Aktar ma kiber il-kummerċ f’dawn il-fish farms aktar beda jinħass l-isludge tagħhom u beda jeffettwa mhux biss il-ben essere tal-Maltin li jmorru jgħumu, imma wkoll lis-settur turistiku. Li ġara kien li – dan ġara qabel żmieni – sar studju f’università fir-Renju Unit biex jiġu ndikati żoni fejn potenzjalment setgħu jiġu shifted dawn il-fish farms. Dawn ġew senjalati, però tajjeb jew ħażin baqgħu fejn qegħdin, saru numru ta’ kawżi u ħarġu enforcement orders imma l-fish farms baqgħu viċin xtutna u bdew jikkreaw problemi kbar. Ġie l-mument fejn jien personalment ħadt l-inizjattiva u ddeċidejt, bħala Ministru responsabbli mill-ambjent, li dan it-tip ta’ fish farming ma kienx aktar sostenibbli u ddeċidejt u ddikjarajt pubblikament li rrid li l-affarijiet jinbidlu. Għal dan il-għan kont laqqajt flimkien liċ-Chief Executive Officer (CEO) tal-PA, lid-Direttur Ġenerali tal-Fisheries u lis-CEO u ċ-Chairman tal-ERA, u flimkien wasalna għall-istrateġija li kellna nużaw. Irrid ngħid li sibt kollaborazzjoni mit-tliet entitajiet u fuq parir tal-ERA kien inħareġ ukoll emergency enforcement order mill-PA u ħadna pożizzjonijiet ebsin ħafna, fis-sens li jew kienu se jimxu skont il-policies tagħna u joħorġu ‘l barra, jew addirittura jkollna nissospendulhom u nneħħulhom il-liċenzji. At one point in time wasalna, uħud minn dawn il-fish farms spiċċaw fis-south ta’ Malta fejn kien hemm żona designated, u oħrajn, fuq gwida tal-ERA jiġifieri mhux b’kapriċċ ta’ Josè Herrera jew ta’ xi ministru, ħarġu ‘l barra temporanjament. Jiġifieri l-għażla kienet li jew jibqgħu fejn kienu għal sentejn jew tliet snin oħra sakemm tiġi pproċessata l-applikazzjoni tagħhom, jew temporanjament joħorġu ‘l barra. U d-deċiżjoni li ttieħdet – li naħseb kienet deċiżjoni tajba ħafna – kienet li dawn joħorġu ‘l barra. Kien sar studju mill-ERA u tpoġġew f’żoni li jagħmlu l-inqas ħsara lill-ekoloġija ta’ taħt il-baħar. Jiġifieri ż-żoni kienu senjalati u maqbula mal-ERA, mhux għażilhom José Herrera jew xi ministru imma għażluhom l-esperti wara li eżaminaw ir-rapporti li kien hemm.  Bħalissa l-applikazzjonijiet qed jiġu ffinalizzati. Fis-south ta’ Malta ma kienx hemm iżjed spazju fejn joqogħdu dawn il-fish farms, jiġifieri ma kienx hemm għażla oħra, però issa qed isiru l-istudji u skont l-istudji mmexxu.  Irrid nagħmilha ċara li apparti milli għaddejna liġijiet regolatorji aktar ebsin, għandna wkoll koordinament aħjar bejn it-tliet entitajiet. Id-Dipartiment tas-Sajd huwa regolatur, però qabel ma jagħti permess, irid jara jekk hemmx permess mill-PA u l-PA trid tara jekk hemmx il-fiat mill-ERA, jiġifieri llum m’għandekx tliet dipartimenti jiffunzjonaw separatament imma għandek koordinament bejn it-tliet awtoritajiet regolatorji biex l-affarijiet isiru kif suppost. Nerġa’ nagħmilha ċara li you learn by experience. 

Is-sena l-oħra n-numru ta’ ilmenti li daħluli kienu frazzjoni tal-ilmenti li kienu daħluli s-sena ta’ qabel. Is-sena ta’ qabel kelli diżastru ta’ ilmenti anke mill-Ministeru għat-Turiżmu. Din is-sena, għalkemm kien hemm ilmenti, kienu minimi, però l-problema hija li diffiċli li telimina kompletament qualsiasi lment. Kull investiment għandu xi effett avvers, l-importanti hu li tagħmel kollox b’mod sostenibbli u timinimizza l-effetti kemm hu umanament possibbli l-effetti. Imbagħad wieħed jitgħallem, u jekk hemm bżonn, inżidu r-regolamenti u nżidu l-kundizzjonijiet biex dejjem inkomplu niminimizzaw.  L-intenzjoni tiegħi in bona fide hija li niminimizza kemm jista’ jkun mingħajr ma nagħlaq l-industrija; li wieħed jippolarizza u jattakka l-ħaġa mingħajr ma joħroġ b’alternattivi konkreti hija l-aktar ħaġa faċli. Faċli toqgħod bilqiegħda u tikkritika u ma toħroġx b’alternattivi. Kemm l-ERA, kemm il-PA kif ukoll id-Dipartiment tas-Sajd huma tliet aġenziji mimlijin esperti u allura huma jridu jiddeċiedu the best way forward. Jien, bħala Ministru, li rrid nagħmel huwa li nassigura li l-liġijiet ma jiġux miksura, il-kundizzjonijiet tal-liċenzja jiġu segwiti u li jkun hemm infurzar serju jekk ikun hemm xi ksur tal-kundizzjonijiet. 

IĊ-CHAIRPERSON: L-Onor. Clint Camilleri. 
ONOR. CLINT CAMILLERI (Segretarju Parlamentari għall-Agrikoltura, Sajd u Drittijiet tal-Annimali): Sur President, jekk qed nifhem tajjeb, l-Onor. Farrugia qed jgħid li preżentement hemm 21 gaġġa fin-naħa tat-tramuntana, kif kien ġie rrappurtat fuq il-media ftit tal-ġimgħat ilu. Jien, kif smajt b’din il-ħaġa permezz tal-media, tajt struzzjonijiet lid-Direttur Ġenerali, Dr. Fenech Farrugia, u morna fuq il-post bir-riżorsi tagħna – u għandna riżorsi, u għandna ftehim ukoll mal-Forzi Armati li jassistuna fl-operazzjonijiet tagħna – biex naraw jekk huwiex minnu li hemm dan l-ammont ta’ gaġeġ, u d-Dipartiment tal-Akwakultura u s-Sajd infurmawni li l-gaġeġ li hemm qegħdin joperaw bil-permess u l-hekk imsejħin gaġeġ oħrajn li kien hemm fuq il-post kienu biss rings fuq il-baħar mingħajr xibka, mingħajr gaġeġ u żgur li ma kenux in operation. Jiġifieri meta morna fuq il-post kollox instab li qiegħed skont il-permessi maħruġa mill-PA, għal kuntrarju ta’ dak li kien isir żmien qabel fejn kien hemm numru ta’ gaġeġ u fish farms li kienu joperaw meta lanqas kienu koperti bil-permessi neċessarji. 

IĊ-CHAIRPERSON: Nifhem li kien hemm ukoll xi mistoqsijiet parlamentari fuq dan is-suġġett. 

ONOR. JOSÈ HERRERA: Iva, kien hemm darbtejn mistoqsijiet parlamentari u d-darbtejn weġibthom fil-vena li qed iwieġeb l-Onor. Clint Camilleri. 

ONOR. CLINT CAMILLERI: Ħalli nkunu ċari għax importanti li l-media tifhem x’qed ngħidu; mill-ispezzjonijiet li saru fuq il-post mid-Dipartiment tas-Sajd, in operation kien hemm dawk li huma bil-permessi. 

IĊ-CHAIRPERSON: Onor. Camilleri, biex inżid punt ma’ dak li qiegħed tgħid inti,  ma jidhirlix li l-istess media li rrappurtat li kien hemm dawn il-gaġeġ kollha, irrappurtaw li l-gaġeġ l-oħrajn li allegatament kienu in operation mhumiex fil-fatt in operation. 

ONOR. CLINT CAMILLERI: Le, ma jidhirlix li għamlu hekk. 

IĊ-CHAIRPERSON: L-Onor. Godfrey Farrugia. 

ONOR. GODFREY FARRUGIA: Fil-fatt il-mistoqsija parlamentari li wieġeb il-Ministru Herrera fis-6 ta’ Marzu kienet dik bin-numru 4507. Irridu nispjegaw, biex min qed jismagħna jifhimna, li t-tuna jinqabad mill-Atlantiku, jinġieb fl-ilmijiet marittimi ta’ Malta… 

ONOR. CLINT CAMILLERI: Onor. Farrugia, ippermettili nikkoreġik.  It-tuna jinqabad mill-Mediterran mhux mill-Atlantiku. Il-blue fin tuna jinqabad fil-Mediterran minn sajjieda Mediterranji. 

ONOR. GODFREY FARRUGIA: Mela jinqabad, jitqiegħed fil-gaġeġ f’Ġunju, jiġi mlaħħam fis-sajf... 

ONOR. CLINT CAMILLERI: Nerġa’ nikkoreġik, ma jitqegħidx fil-gaġeġ f’Ġunju imma f’Awwissu. 

ONOR. GODFREY FARRUGIA: F’Ġunju jinqabad, jitqiegħed fil-gaġġeġ, tul ix-xhur tas-sajf jitħaxxen, imbagħad għall-ħabta t’Ottubru jiġi harvested, u ftit minnu jitħalla fil-gaġeġ – sa Diċembru 2017 kien hemm 12-il gaġġa – liema gaġeġ iridu jkunu marbuta mal-qiegħ b’ankri kbar, u niftakru li fil-media għadhom kemm semmew li waqgħet ankra ta’ tliet tunnellati. Veru li fis-6 ta’ Marzu kien hemm 21 ring u ma kienx hemm il-gaġeġ innifishom, u r-raġuni hija ovvja, għax il-gaġġa għad trid tinġieb għall-ħabta t’Awwissu – fuq dan se noqgħod fuq is-Segretarju Parlamentari għax jifhem aktar minni. Suppost hemm 12 imma kien hemm mill-inqas 22 u dan huwa evidenti mir-ritratti li deheru fil-media. Il-ħsieb huwa ovvju, u ċioè l-preparazzjoni biex f’Awwissu dawn il-gaġeġ jimtlew bit-tonn. Li ġara huwa li f’Jannar saret applikazzjoni – PA0007/18 – biex issir estensjoni ta’ dan it-tuna farm minn 12-il gaġġa għal 24 gaġġa, f’żona li f’Mejju 2017, skont PA application 0468/17, ġie deċiż li hija żona temporanja li qiegħda taħt studju xjentifiku mill-ERA. Għaldaqstant tqum il-kurżità li f’żona li hija temporanja qegħdin jiżdiedu l-gaġeġ meta l-konklużjoni tar-rapport xjentifiku għadna ma nafuhiex, u għaldaqstant qiegħed nifhem li jekk qatt se joħroġ dan il-permess, dan se jkun wieħed temporanju għax hija f’żona temporanja.

ONOR. CLINT CAMILLERI:  Sur President, kif diġà għedt, meta morna fuq il-post ma sibniex gaġeġ imdendlin u dawk li qegħdin joperaw kollha għandhom il-permess min-naħa tad-Dipartiment tas-Sajd u mhuma qegħdin jiksru ebda regola. Dwar dak li qal l-Onor. Farrugia u ċioè li hemm min qiegħed jipprepara għax forsi ‘l quddiem joħroġlu l-permess, jista’ jkun, però min-naħa tagħna assigurajna li min qiegħed jopera, fil-fatt għandu l-permessi meħtieġa.

IĊ-CHAIRPERSON: Nistieden lir-rappreżentanti tal-ERA, tal-PA u tad-Dipartiment tas-Sajd sabiex jingħaqdu magħna madwar il-mejda ħalli ċerti concerns leġittimi li jitqanqlu mill-Membri ta’ dan il-Kumitat, ikunu jistgħu jiġu mwieġba mmedjatament. 

L-Onor. Farrugia.

ONOR. GODFREY FARRUGIA: Sur President, hawnhekk qegħdin nitkellmu fuq sit ODZ marittimu, li huma demanju pubbliku Natura 2000. Safejn naf jien, meta jkun hemm proċess ta’ applikazzjoni fuq l-art, ħadd ma jibda jħaffer jew jipprepara l-art għall-binja li jkun applika għaliha. U l-istess għandu jiġri fil-baħar. Jien ma nistenniex li jkun hemm ir-rings qabel ma joħroġ il-permess, u kont nistenna li almenu, meta marru hemmhekk tad-Dipartiment tas-Sajd, kellhom jaraw li jkun hemm l-infurzar, best practices u code of conduct.

ONOR. CLINT CAMILLERI: Ovvjament aħna m’aħniex l-awtorità li tirregola l-ippjanar, però min-naħa tagħna, fejn jidħlu liċenzji ta’ operazzjoni, assigurajna li dawk li hemm in operation għandhom il-permess tal-PA u tal-ERA.

ONOR. GODFREY FARRUGIA: F’risposta għal mistoqsija parlamentari magħmula lill-Ministru Ian Borg, jingħad ċar u tond li din hija materja li għandha tieħu f’idejha l-ERA mhux il-PA. Jekk trid insiblek in-numru tad-domanda parlamentari.

ONOR. JOSÈ HERRERA: Sur President, saru ħafna dikjarazzjonijiet li huma teknikament żbaljati, u jien nixtieq li r-rappreżentanti tat-tliet awtoritajiet regolatorji li jinsabu preżenti jintalbu jagħtu spjega.

IĊ-CHAIRPERSON:  L-Onor. Galdes.

ONOR. RODERICK GALDES (Segretarju Parlamentari għall-Akkomodazzjoni Soċjali): Sur President, qed nara li donnu qegħdin nippreżentaw l-affarijiet qisu din l-industrija għandha xi mano libera biex tagħmel ċerti llegalitajiet. Nassigura lill-Onor. Farrugia, li meta jien kont Segretarju Parlamentari responsabbli minn dan is-settur, l-ammont ta’ kontrolli li daħlu permezz tal-ICCAT, u anke bħala dipartimenti...  Veru li kien hemm il-problema li qed isemmi, imma dan kien għaxar snin ilu, meta l-industrija kienet għadha qed tevolvi.  Meta l-ICCAT bdiet tipprova tersaq lejn miżuri ta’ kontroll fil-Mediterran biex ma jonqosx l-istock tat-tonn, daħlu ammont ta’ kontrolli, anke minn Brussell.  Dan sar prattikament f’dawn l-aħħar tlieta, erba’ snin.  Dawn il-kontrolli jinkludu l-istallar ta’ cameras biex inkunu nafu x’qed jiġri, jiġifieri wieħed ma jistax jagħmel allegazzjoni li hemm xi ħaġa ħażina. Ma naħsibx li huwa ġust li jingħadu dawn l-affarijiet meta nafu li hemm dipartiment li kontinwament ikollu l-awditjar neċessarju, anke minn nies barranin li jiġu apposta minn Brussell biex jiċċekkjaw kull ħuta li tidħol fil-fish farm. Irridu ngħidu li din l-industrija, li hija production based, għandha l-aspett pożittiv tagħha u qed tgħin lill-ekonomija u naħseb li ma nirrikonoxxux biżżejjed kemm hemm nies jaħdmu fis-settur tal-fish farms. Veru li jista’ jagħti l-kas li matul iż-żmien dawn m’aġġornawx is-sistemi tagħhom, imma jien, bħala Segretarju Parlamentari, kont ngħidilhom li jenħtieġ li jtejbu u javvanzaw fit-teknoloġija. Illum hemm mezzi teknoloġiċi biex tnaqqas l-impatt ta’ industrija bħal din fuq l-ambjent, u għal dan il-għan sena u nofs ilu, jiena u l-Ministru Herrera wasalna għad-deċiżjoni li nagħmlu sinerġija u nfurzar bejn it-tliet entitajiet involuti, xi ħaġa li qatt ma saret.  Irrid ngħid li ħafna minnhom aderixxew mill-ewwel, filwaqt li oħrajn kellhom bżonn iż-żmien tagħhom biex ikunu jistgħu jagħmlu dak l-investiment neċessarju, però nassigurakom li l-kontrolli, kemm mid-dipartimenti nvoluti, kif ukoll min-naħa ta’ Brussell fir-rigward tal-ICCAT, qegħdin hemm. Trid tkun involut fis-settur biex tkun taf eżattament il-livell ta’ kontrolli li għandha din l-industrija. Irrid ngħid ukoll li l-industrija batiet ħafna bl-ammont ta’ kontrolli li daħlu matul iż-żmien, u għamlu sagrifiċċji biex jibqgħu mal-kwota. Issa l-kwoti qed jiżdiedu minħabba li hawn popolazzjoni qawwija ta’ tonn fil-Mediterran, però r-realtà hi li s-sagrifiċċju li sar min-naħa tas-sajjieda matul is-snin ħalla l-frott tiegħu. Għar-rigward tal-infrastruttura naqbel mal-Onor. Farrugia li rridu nkomplu ngħinu biex din l-industrija tadatta għaċ-ċirkostanzi tal-lum għax ma tistax tibqa’ kif kienet fis-snin tmenin u disgħin.

IĊ-CHAIRPERSON: Nixtieq li l-mistiedna jirreaġixxu għal dak li ntqal illum, u tgħidulna eżattament x’inhu r-rwol tal-awtorità jew tad-dipartiment li intom tirrappreżentaw fir-regolamentazzjoni ta’ dan is-settur. B’hekk, għall-fini ta’ min qed isegwina, kulħadd ikun jaf min huwa responsabbli għal xiex. 

Il-Perit Piccinino.

IL-PERIT MICHELLE PICCININO (Awtorità għall-Ambjent u r-Riżorsi): Sur President, l-involviment tal-ERA f’dan il-proċess ta’ fish farming jiskatta fuq żewġ naħat. L-ewwel ma jmiss huwa fil-proċess li ssir talba għal permess ta’ żvilupp, allura hemm it-talba mal-PA, fejn hemmhekk aħna nkunu kkonsultati, u minn dak il-proċess jiskattaw l-istudji neċessarji li jkunu ffinanzjati min-naħa ta’ min qed jipproponi l-proġett, però jkunu qed isiru minn konsulent indipendenti. Dan sar fiż-żewġ applikazzjonijiet li hemm fin-naħa tan-north ta’ Malta. Fin-naħa tas-south kellna environmental impact assessment (EIA) li sar fuq iż-żona kollha. Minn dak il-proċess jinħareġ il-permess ta’ żvilupp min-naħa tal-PA, imbagħad jiskatta l-proċess l-ieħor min-naħa tagħna fejn ikun qed jinħareġ il-permess ambjentali li jħares lejn l-impatti ambjentali u għalkemm ma jidħolx direttament fl-operat tal-fish farm, iħares lejn l-impatti ambjentali li jsiru minn dak l-operat. Il-permessi li nħarġu għaż-żewġ fish farms li hemm fin-naħa tan-north huma permessi li jkopru sena waħda, u fil-fatt hemm talba għat-tiġdid ta’ wieħed minnhom. B’differenza għal dak li kien isir qabel, illum qegħdin inħarsu lejn il-proġett b’mod ħolistiku u globali, u qed inħarsu wkoll lejn il-parti tal-operat fuq l-art, jiġifieri qegħdin inħarsu lejn l-operat mill-bidu sal-aħħar. 

Aħna nvoluti wkoll fejn tidħol compliance, jiġifieri fejn jidħlu inspections fuq dan l-operat. Noħorġu wkoll anke b’kollaborazzjoni mal-AFM fuq il-baħar, u meta jkun hemm ilmenti, kif semma l-Ministru, ta’ żjut fuq wiċċ il-baħar, aħna ninvestigawhom. Ovvjament l-operat mhuwiex biss it-tkabbir tat-tonn fil-ġaġeġ, imma jinvolvi ħafna operati żgħar li jsegwu. Barra minn hekk, min-naħa tagħna nitolbu garanziji bankarji lill-operaturi u nieħdu ċerti miżuri bħal, pereżempju, biex tinqata’ l-prassi li ċertu ikel jiġi thawed fil-viċinanzi tax-xatt, kemm fuq l-art kif ukoll fuq il-baħar biex b’hekk jitnaqqas l-inkonvenjent li joħolqu x-xaħmijiet li joħroġ mill-ikel tal-fish farms. Bażikament dak huwa l-irwol tagħna. 

ONOR. JOSÈ HERRERA: L-applikazzjoni pendenti li ssemmiet għan-north hija applikazzjoni biex iżidu t-tonn, jew biex iżidu l-ispazju fejn jinżamm it-tonn?

IL-PERIT MICHELLE PICCININO: L-applikazzjoni li għandna pendenti magħna bħalissa hija għal tiġdid tal-permess li hemm eżistenti.

IĊ-CHAIRPERSON: Grazzi. Dr. Fenech Farrugia.

DR. ANDREINA FENECH FARRUGIA (Direttur Ġenerali fid-Dipartiment tas-Sajd u l-Akwakultura): L-ewwel nett xtaqt niċċara ftit mill-punti li saru. Bħala proċess, l-ICCAT toħroġ kwota tal-qbid tat-tonn, inkluż għall-Unjoni Ewropea. Imbagħad l-Unjoni Ewropea tqassam il-kwota tagħha lill-pajjiżi membri, u aħna, bħala pajjiż, il-kwota tmur fuq is-sajd bil-konz, però l-pajjiżi membri l-oħra, bħall-Italja, Spanja, eċċ, għandhom kwota biex jinqabad it-tonn bix-xibka. It-tonn bix-xibka jinqabad bejn nofs Mejju u nofs Ġunju, u kull pajjiż għandu l-kwota tiegħu. Pereżempju, bħalissa dawk li għandhom il-kwota tat-tonn bix-xibka jkunu f’kuntatt ma’ dawk li għandhom il-permessi tal-fish farms biex meta ssir il-qabda tat-tonn, fuq il-post fil-qrib ikun hemm il-gaġġa ta’ fejn se jmur it-tonn biex isir it-trasferiment. Meta jsir it-trasferiment isir rapportaġġ dak il-ħin, u dak il-ħin stess ukoll ikun hemm patrol vessels mill-European Fisheries Control Agency (EFCA). Allura jekk, pereżempju, Franza għamlet qabda tat-tonn, dak il-ħin stess trid tirrapporta l-qabda u l-EFCA tibgħat patrol vessel fuq il-post. Barra minn hekk id-dgħajjes li jkun hemm fuq il-post ikollhom l-ispetturi u allura jkollok spetturi mill-EFCA u minn Brussels, ikun hemm osservaturi mill-pajjiż fejn se jmur it-tonn u osservaturi mill-pajjiż li jixtri t-tonn. F’dak il-ħin stess isir moniteraġġ tat-transfer tal-qabda tat-tonn mix-xibka għal ġo dawn il-carrier cages li konna qegħdin insemmu. Hemmhekk toħroġ stima tal-qabda tat-tonn, kemm bħala numru ta’ tonn, kif ukoll bħala piż. Dak il-ħin stess isir rappurtaġġ Franza, tinqata’ mill-kwota ta’ Franza u jibda l-proċess ta’ electronic reporting.  Kull qabda ta’ tonn hija akkumpanjata b’dak li ngħidulu electronic blue fin tuna document li kulħadd għandu aċċess elettroniku għalih biex ir-rapportaġġ li jsir ma jkunx jista’ jinbidel. Eżatt kif issir il-qabda tat-tonn titnaqqas mill-kwota ta’ Franza u l-gaġġa tibda bil-mod il-mod miexja lejn Malta.  Il-biċċa l-kbira jieħdu tliet ġimgħat jew xahar u allura jibdew jaslu Malta f’nofs Lulju. Meta l-gaġġa tasal Malta, fuq il-post ikun hemm l-ICCAT inspector, l-inspector mill-EFCA, l-inspector minn Brussell u spetturi mid-dipartiment, u t-transfer tat-tonn minn din ix-xibka għal ġol-gaġġa jiġi ffilmjat dak il-ħin b’tip ta’ camera speċjali li ngħidulha stereoscopic camera. 

Irrid nikkoreġi lill-Onor. Farrugia fejn qal li d-dipartiment m’għandux riżorsi. Id-Dipartiment  tas-Sajd għandu ħafna riżorsi u kull sena jixtri aktar. Bħalissa għandna dinghy, qegħdin niffinalizzaw kuntratt biex nixtru tnejn oħra u barra minn hekk għandna memorandum of understanding mal-Forzi Armata ta’ Malta (AFM) li joffru s-servizzi tagħom lid-dipartiment kull x’ħin ngħidulhom aħna. Meta l-qabda tat-tonn tgħaddi minn ġol-gaġġa biex tiġi għal ġol-gaġġa ankrata, kull tonna tiġi mkejla individwalment. Dan il-video jmur it-Torri ta’ San Luċjan fejn fil-preżenza ta’ kulħadd joħroġ it-tul eżatt ta’ kull tonna u n-numru tal-individwu u jerġa’ joħroġ il-piż tal-qabda tat-tonn. Jekk il-piż tal-qabda tat-tonn ikun jaqbel mal-piż li jkun għamel stima tiegħu s-sajjied, id-dokument tat-tonn jiġi ffinalizzat u llegalizzat, però jekk ikun hemm mill-inqas tonna waħda żejda, id-Dipartiment tas-Sajd jerġa’ jmur mal-AFM fuq il-post u kull tonna żejda tiġi transferred f’gaġġa oħra u d-Dipartiment tas-Sajd u l-AFM joħorġu l-gaġġa li jkun fiha tonn żejjed 25 mil ‘il barra u jiġi rilaxxat lura biex jerġa’ jmur mal-popolazzjoni tiegħu. 

ONOR. CLINT CAMILLERI: Dr. Fenech Farrugia, ippermettili nwaqqfek ftit. Tikkonferma li s-sena li għaddiet, jew kmieni din is-sena, sibna li kien hemm xi gaġeġ b’tonn addizzjonali u tajna struzzjonijiet biex jitħarrab? 

DR. ANDREINA FENECH FARRUGIA: Nikkonferma li matul l-2017 sar ir-rilaxx ta’ aktar minn 800 tunnellata ta’ tonn mill-farms ta’ Malta. 

IĊ-CHAIRPERSON: U qed ngħidu li 800 tunnellata mhux neċessarjament ifisser 800 tonna. 

DR. ANDREINA FENECH FARRUGIA: Le, bażikament l-average weight ta’ tuna huwa ta’ 200 kilos. 

ONOR. CLINT CAMILLERI: Jien m’iniex espert tat-tonn, però kif kienet qed tispjega tajjeb id-Direttur Ġenerali, aħna għandna sistema ta’ cameras li jiffilmjaw bi slow motion waqt li jkunu qed jiġu trasferiti minn gaġġa għall-oħra biex b’hekk ikunu jistgħu jippinnjaw min-nofs denb il-ħuta sa ras il-ħuta u joħorġu bejn wieħed u ieħor kemm tiżen il-ħuta biex jaraw jaqbilx man-numru li kien hemm qabel.  Wara li għamilna dawn il-proċessi sibna li f’xi gaġeġ minnhom kien hemm madwar 800 tunnellata addizzjonali u l-istruzzjonijiet kienu ċari; dawn għandhom jitħarrbu u nżommu eżatt ma’ dak li hu legali. 

DR. ANDREINA FENECH FARRUGIA: Nixtieq niċċara li l-kwota hija bħala numru u bħala piż, jiġifieri wieħed ma jistax jgħid li għandu 1,000 tonna ta’ għaxar kilos-il waħda  imbagħad insibu 1,000 tonna ta’ 100 kilo. 

ONOR. CLINT CAMILLERI: Biex inkompli fuq dak li qed tgħid id-direttur ġenerali, irrid ngħid li tard is-sena li għaddiet daħal in vigore avviż legali li qed jassigura li niġbru d-data tal-ħut kemm bil-piż kif ukoll bir-ras ħalli b’hekk ikollna aktar cross compliance. B’din is-sistema li addottajna ma jistax, għall-argument, jidħol tonn ta’ 100 kilo u b’xi mod sopranaturali jsir ta’ 1,000 kilo għax qegħdin nillimitaw kemm il-ħuta għandha tikber ħalli nkunu ċerti b’metodu xjentifiku kemm tista’ tikber ħalli hekk ikollna kontroll tajjeb u ma jkunx hemm irregolaritajiet fil-fish farms. 

ONOR. JOSÈ HERRERA: Sur President, ippermettili ftit għax għadni ma ngħatajtx risposta għall-mistoqsija li għamilt. Aktar kmieni ġie allegat – u jekk inhu minnu allura huwa ħażin – li hemm 28 gaġeġ qed joperaw, li huwa aktar minn dak permess u ntqal ukoll li saret applikazzjoni biex l-ammont ta’ tonn jiżdied. Xtaqt inkun naf x’tip ta’ applikazzjonijiet hemm f’dan ir-rigward għan-north. 

DR. ANDREINA FENECH FARRUGIA:   Kif intqal tajjeb, biex tagħmel il-ħut f’gaġġa, din trid tkun ankrata, u ladarba jkunu ankrati diffiċli biex toqgħod taqla’ l-ankra. Il-fatt li jkun hemm aktar collars on site huwa għax dawn ikunu qed jiġu ppreparati biex imorru fis-sit fejn tkun se ssir il-qabda tat-tonn u allura dan il-collar jittieħed fiż-żona tas-sajd u ladarba fiż-żona tas-sajd ikun hemm hemm il-qabda tat-tonn titwaħlilha x-xibka, it-tonn jiġi trasferit mix-xibka tas-sajjied għal ġo dan il-collar li jkollu xibka miegħu, imbagħad din il-gaġġa jew dan il-collar bix-xibka miegħu tersaq bil-mod lejn iż-żona fejn hemm il-gaġeġ ankrati. Imbagħad, fil-preżenza tal-ispetturi t-tonn jerġa’ jiġi trasferit minn dan il-collar bix-xibka għal ġol-gaġġa ankrata. Nikkonferma wkoll li t-tonn on site kien biss preżenti fit-12-il gaġġa li hemm ankrati. 

ONOR. JOSÈ HERRERA: Bħalissa hemm xi applikazzjonijiet biex jiżdiedu t-tonn? X’hemm applikazzjonijiet? 

DR. ANDREINA FENECH FARRUGIA: Li nista’ ngħid huwa li l-kumitat xjentifiku tal-ICCAT ikkonferma li l-popolazzjoni tat-tonn qed tirkupra u għalhekk għal din is-sena, għas-sena li ġejja u għal ta’ wara se jkun hemm żieda ta’ 20% fil-kwoti tat-tonn. Is-sena l-oħra l-operatur tan-north diġà kellu jdeffes il-ħut fi 12-il gaġġa u t-tonn huwa xi ħaġa ħajja u jrid l-ispazju tiegħu.  Jekk il-ħuta jkollha l-ispazju tagħha u tkun in optimum environmental conditions tikber b’mod komdu u l-laħam tagħha jkun ta’ kwalità għolja u jġib prezz tajjeb, però jekk f’gaġġa jkollok aktar ħut li jnaqqas il-kumdità tal-ħuta allura l-livell tal-laħam tal-ħuta jonqos. Jien infurmata li dan il-farm kellu problema bil-prezz tat-tonn tiegħu minħabba li l-livell tiegħu ġie aktar inferjuri u allura applika mal-PA biex iżid in-numru ta’ gaġeġ. Però n-numru ta’ gaġeġ jiġi rregolat min-naħa tal-PA, jien nirregola n-numru ta’ ħut. 

ONOR. GODFREY FARRUGIA: Jien qed nifhem sew li jista’ jkun li n-numru ta’ gaġeġ, malli jġib il-kunsinna tat-tonn f’Ġunju … 

DR. ANDREINA FENECH FARRUGIA: Bejn nofs Ġunju u Awwissu. 

ONOR. GODFREY FARRUGIA: ...se jkun ta’ 24? 

DR. ANDREINA FENECH FARRUGIA:   Meta l-operatur jagħmel talba biex iġib it-tonn, id-Dipartiment tas-Sajd u l-Akwakultura jitolbu l-permess tal-PA. Jekk ikun hemm permess temporanju jew permanenti jħallih idaħħal it-tonn fihom, imma jekk ma jkun hemm l-ebda forma ta’ permess allura t-tonn ma jiddaħħalx. Pereżempju, fl-2017 il-permessi ħarġu tard f’Awwissu u sa dak iż-żmien l-ebda tonn ma ġie trasferit f’gaġeġ permanenti. 

ONOR. GODFREY FARRUGIA: Jiġifieri qed nifhmek tajjeb li se jkun hemm 24? 

DR. ANDREINA FENECH FARRUGIA: Skont il-permessi li jkun hemm in vigore. 

ONOR. GODFREY FARRUGIA: Hu talab għal 24 u allura la joħroġ il-permess… 

ONOR. JOSÈ HERRERA: Ngħid sew li l-ERA qed tagħmel studju dwar l-impatt ambjentali fuq din? 

DR. ANDREINA FENECH FARRUGIA: Nixtieq nikkjarifika wkoll li l-operatur tan-north bħalissa għandu żewġ permessi temporanji. Way back in 2011 id-Dipartiment tas-Sajd kien għamel shortlisting biex bħalma hemm żona permanenti tal-akwakultura fis-south ikun hemm żona permanenti tal-akwakultura fin-north. Mill-2011 ‘il quddiem il-proġett kien staġna ruħu, però issa reġa’ ġie attivat. Fil-fatt, id-Dipartiment għamel applikazzjoni mal-ERA, l-ERA ħarġet description statement u abbażi tiegħu l-Fisheries qed jagħmel l-EIA, l-EIA jiġi sottomess mill-Fisheries mal-PA biex imbagħad jinħareġ permess permanenti għall-akwakultura fit-tramuntana ta’ Malta. 

IL-PERIT MICHELLE PICCININO: Xtaqt niċċara punt wieħed. L-ERA ma tagħmilx studji, imma tagħmel review tal-istudji li jsiru minn min ikun qed jagħmel il-proposta tiegħu. F’dan il-każ, kien sar studju min-naħa tal-Fisheries li fuqu nħarġu t-terms of reference. 

IĊ-CHAIRPERSON: U fuq dawk it-terms of reference qed nifhem li qed isir EIA ta’ liema hu s-sit idoneu fejn għandu jkun… 

IL-PERIT MICHELLE PICCININO: Le, l-istudju qed isir fuq iż-żona li kienet ġiet identifikata mill-istrateġija li kienet saret mill-Ministeru, u l-istudju qed isir fuq dik l-area li ġiet identifikata biex minnha nidentifikaw l-aħjar area fejn jistgħu jitpoġġew dawn il-gaġeġ. 

ONOR. GODFREY FARRUGIA: L-istudju sar skont l-istrateġija tal-akwakultura ta’ Malta li sar fl-2012. Nifhem ukoll li f’Mejju 2017 fil-PA kien hemm battibekk bejn min qed jopera l-fish farms fit-tramuntana ta’ Malta, il-PA u l-ERA dwar jekk l-offshore tal-permessi li hu kellu ta’ Kemmuna u tal-Gżejjer –  waqt l-investigazzoni nstab li diġà kellu ammont ta’ gaġeġ aktar milli suppost hemmhekk – għandux ikun ħames kilometri ‘l barra, jiġifieri fit-tarf tas-Sikka l-Bajda f’fond ta’ madwar 50 metru jew ftit aktar ‘il barra minn hekk fejn il-fond jilħaq anke l-130 metru. Id-deċiżjoni tal-PA ta’ dakinhar kienet li din iż-żona fit-tramuntana fejn hemm il-fish farmers tkun waħda temporanja. Għalhekk naħseb li hawnhekk we are missing the issue. L-issue li qed inqajjem hija li għandna żona li hija temporanja li skont il-Minuti tal-PA tal-istess laqgħa għad trid tiġi studjata biex ‘il quddiem jiġi deċiż jekk din iż-żona għandhiex issir permanenti jew tinstab waħda alternattiva għaliha li tkun aħjar. Għalhekk jien qed nistaqsi għalfejn qegħdin inħallu li f’żona temporanja jiżdiedu l-gaġeġ meta nafu li għandna żieda ta’ 20% li se jitqassmu mal-operaturi kollha tat-tonn, kemm fin-naħa tat-tramuntana kif ukoll fin-naħa tan-nofsinhar.   U dan meta f’rapport tal-NAO jingħad ċar u tond li hemm “a lack of financial and human resources as well as the technology required to enable and effectively monitor such vast areas of seas”. 

IĊ-CHAIRPERSON: Liema hu l-NAO Report li qed tikkwota minnu?

ONOR. GODFREY FARRUGIA:  Ir-rapport dwar il-Marine Protected Areas. Il-punt tiegħi huwa għalfejn waqt il-proċess ta’ applikazzjoni jitħalla li jiżdiedu r-rings bi preparazzjoni għal hekk meta nafu li l-istess operatur huwa riċediv minn dan l-aspett għax minkejja li jkun hemm ir-regolamentazzjoni dejjem b’xi mod ikun hemm abbuż, mhux biss fil-pens stess imma wkoll, bħalma qalet id-Direttur, fl-ammont ta’ tonn li jkun hemm f’dawn il-pens.  Allura bilfors jidħolli d-,dubju u nixtieq li d-Direttur Ġenerali tivverifika dan l-istatement. 

ONOR. CLINT CAMILLERI: Onor. Farrugia, xtaqt nagħmel punt ta’ spjegazzjoni żgħir. Is-sena l-oħra kellna ammont ta’ tunnellaġġ bħala kwota nazzjonali għat-tonn u din is-sena rnexxielna bħala Malta, flimkien ma’ sħabna l-Ewropej, wara laqgħat mal-ICCAT, inġibu 47 tunnellata addizzjonali, li jammontaw għal madwar 17% fuq it-tunnellaġġ tas-sena l-oħra.  Din iż-żieda m’aħniex qed ngħidu li se tmur bilfors għall-operaturi tal-fish farms.  Preżentement għandna 63 li għandhom liċenzji sabiex jistadu għat-tonn; numru minnhom jittrasferixxu l-kwota tagħhom lil ħaddieħor u oħrajn joħorġu huma stess u jistadu għalihom. Wara diskussjonijiet li kelli mal-koperattiva, mas-sajjieda u ma’ kull min hu nvolut innutajt, b’mod speċjali fejn jidħlu sajjieda żgħar, li dawn qatt ma setgħu jidħlu fis-settur tat-tonn, li huwa settur li jrendi l-flus għas-sajjied – ejjew għal mument ninsew il-fish farms – u kien hemm numru ta’ operaturi li xtaqu jidħlu f’dan is-settur u qatt ma kellhom triq ‘il quddiem. B’ġustizzja soċjali, wara diskussjonijiet li kelli mal-koperattiva u mas-sajjieda, iddeċidejna li 28 tunnellata minnhom inpoġġuhom mal-ġenb, ma jingħatawx lil min diġà għandu liċenzja u tmur għas-sistema bycatch, li se nispjega x’inhi.  Aħna għandna numru ta’ sajjieda li joħorġu jistadu għat-tumbrell, għall-pixxispad, eċċ. però li bil-konzijiet tagħhom jigganċja tonn – u din tiġri b’mod frekwenti – u minħabba li m’għandhomx liċenzja tat-tonn ma jkunux jistgħu jdaħħluh l-art. Għalhekk ħloqna sistema ġdida fejn min qed jistad għall-pixxispad u għal tip ta’ ħut ieħor jista’ jdaħħal skont ir-regoli tal-ICCAT sa 5% tal-qabda tiegħu bħala tonn. Dan ifisser li s-sajjieda żgħar li qatt ma kellhom opportunità jimxu ‘l quddiem, b’din is-sistema l-ġdida qegħdin nassenjawlhom 28 tunnellata – għamilna capping individwali ta’ żewġ tunnellati – biex nippruvaw innaqqsu l-abbuż u sabiex kulħadd ikun jista’, dak li jaqbad idaħħlu l-art, jiddikjarah u jbigħu. Apparti l-fish farms u dik l-industrija, naħseb li din kienet inizjattiva tajba fejn jidħol it-tonn għax nafu li l-prezz tat-tonn fis-suq, għallinqas kif jgħiduli s-sajjieda, iġib bejn €8 u €10-il kilo – faċilment taqbad tonna ta’ 200 kilo jew 300 kilo – u sfortunatament, sal-lum is-sajjieda li kienu jaqbduh permezz ta’ bycatch kienu jispiċċaw ma jistgħux idaħħluh l-art. Ħloqna mekkaniżmu li qed jaħdem tajjeb u għandna numru ta’ sajjieda, li kienu qegħdin joħorġu għall-pixxispad, li diġà ddikjaraw il-qabda tagħhom b’bycatch u għalhekk setgħu jdaħħluh l-art, jiddikjarawh, ibigħuh u qegħdin inżidu l-introjtu tagħhom biex b’hekk kemm jista’ jkun nifirxu fuq is-sajjieda kollha. Naħseb li apparti dan kollu, din hija strateġija tajba li biha nimxu ‘l quddiem ħalli kemm jista’ jkun inkunu qegħdin ngħinu lis-sajjieda kollha. Għalkemm din hija diffiċli biex wieħed jifhimha għax hija sistema kumplessa, naħseb li s-sajjieda qegħdin japprezzaw il-fatt li qegħdin inħalluhom li dak li jaqbdu b’mod legali, jiddikjarawh, idaħluh u jbigħuh. 

IĊ-CHAIRPERSON: S’issa għadna ma tajnniex ċans lir-rappreżentanti tal-PA jitkellmu, għalhekk nixtieq issa nistedinhom sabiex jirrispondu. 

IL-PERIT RAPHAEL AXIAK (Direttur (Compliance and Enforcement) fl-Awtorità tal-Ippjanar): Sur President, nibda billi nispjega ftit dwar il-permess temporanju li ssemma, li ħareġ fl-2017 u xtaqt li nifhmu eżatt x’wassalna biex noħorġu dan il-permess. Oriġinarjament kien hemm żewġ permessi, l-1741/2001 li kien fin-nofsinhar ta’ Kemmuna, u l-2760/2003 li kien ‘il barra mill-Gżejjer ta’ San Pawl. Bħalma tafu, kien hemm ħafna lmenti fuq l-operat ta’ dawn il-fish farms u se nitkellem fuq dak li ġara fin-northern areas għalkemm kellna problemi wkoll fis-southern fish farms.  Fuq dawn il-fish farms inħarġu enforcement notices għax ma kenux qed jimxu mal-kundizzjonijiet tal-permessi li kellhom, u dawn l-enforcement notices ġew ikkonfermati b’deċiżjoni tat-tribunal 15-il ġurnata ilu, il-PA irrevokat iż-żewġ permessi bil-konsegwenza li dawn il-fish farms ma setgħux jibqgħu f’dan il-postijiet. Meta kien hemm diskussjoni biex dawn il-fish farms, li issa ġew bla permess għax ġie rrevokat, jiċċaqilqu u jimxu fiż-żona tal-fish farms li kienet approvata fin-nofsinhar ta’ Malta, instab li ma kienx hemm daqshekk post għalihom, għalhekk kien hemm qbil biex temporanjament jirrilokaw f’din iż-żona, li qed ngħidu tinsab ftit ‘il barra mis-Sikka l-Bajda,  sakemm tiġi stabbilita n-northern aquaculture zone.  Fil-fatt ħarġu żewġ permessi għalihom, il-permess 3072/2017 u l-5858/2017, li bejniethom għandhom 12-il gaġġa tat-tonn. 

IĊ-CHAIRPERSON: Jiġifieri qed nifhem li dak huwa proċess għaddej. 

IL-PERIT RAPHAEL AXIAK: Iva, huwa proċess għaddej min-naħa tad-Diretorat tas-Sajd u ovvjament qiegħed b’permess temporanju biex imbagħad wieħed jara x’kundizzjonijiet jista’ jkun hemm f’dik iż-żona; jista’ jkun li tibqa’ din iż-żona, u jista’ jkun li tiċċaqlaq u allura jekk ikollok permess temporanju tista’ tmexxi fejn ikun hemm bżonn. 

IĊ-CHAIRPERSON: Il-PA x’tip ta’ permess tagħti? 

IL-PERIT RAPHAEL AXIAK: L-aktar permess importanti huwa l-location fejn se jiġi l-fish farm, imbagħad ikun hemm in-numru ta’ gaġeġ u xi kundizzjonijiet oħra li jistgħu jkunu mposti minn dipartimenti, direttorati u entitajiet oħra. 

Issemma wkoll li hemm estensjoni tal-fish farm. Fil-fatt hemm applikazzjoni pendenti, il-175/2018 “to extend existing tuna fish farm by placing another 12 tuna cages without an increase in the tonnage of tuna”. 

IĊ-CHAIRPERSON: Jiġifieri nżamm l-istess tunnellaġġ iżda mifrux fuq iżjed gaġeġ. 

IL-PERIT RAPHAEL AXIAK: Ir-raġuni jista’ jkun li hija minħabba l-ispazju. 

IĊ-CHAIRPERSON: Kif spjegat id-Direttur Ġenerali tal-Fisheries. 

IL-PERIT RAPHAEL AXIAK: Eżatt.  Jiġifieri bażikament hemm dan il-fish farm temporanju f’din iż-żona u hemm din l-applikazzjoni pendenti. Imbagħad, wara dan il-proċess, kien hemm is-subsidiary legislation 425.12 li ħareġ id-Direttorat tal-Fisheries li b’konsegwenza t’hekk, il-moniteraġġ u l-infurzar ta’ kif jiġi operat fish farm, ġie jaqa’ taħtu. 

IĊ-CHAIRPERSON: Dr. Fenech Farrugia. 

DR. ANDREINA FENECH FARRUGIA: Xtaqt niċċara żewġ punti li għamel l-Onor. Farrugia. Irrid ngħid li l-operatur għandu żewġ permessi temporanji u d-Dipartiment tas-Sajd applika għall-permess permanenti taż-żona tal-akwakultura fin-north. Bħalissa qed isir EIA ikkummissjonat mid-Dipartiment tas-Sajd u l-Akwakultura u abbażi ta’ dan l-istudju għandha tiġi identifikata żona bl-inqas effett ambjentali. Xtaqt niċċara wkoll li kull regolatur tal-fish farm huwa rregolat bin-numru ta’ gaġeġ min-naħa tal-PA u bin-numru u l-piż tat-tonn min-naħa tal-Fisheries, li qatt ma jistgħu jinqabżu. 

IĊ-CHAIRPERSON:  Illum – biex nitkellem għalija – tgħallimt li trid il-permess tal-PA għal fejn se tpoġġi dawn il-gaġeġ u għal kemm se tpoġġi gaġeġ, trid il-permess ambjentali mill-ERA biex tissalvagwarda li dik il-gaġġa partikolari mhux qed ikollha impatt negattiv fuq l-ambjent, u li l-Fisheries jirregolaw l-użu, it-tunnellaġġ u n-numru tal-gaġeġ individwali. 

Il-Perit Piccinino.

IL-PERIT MICHELLE PICCININO: Jien xtaqt nikkjarifika punt li ssemma dwar ir-rapport tal-NAO, li huwa dwar il-marine protected areas u li jħares… 

IĊ-CHAIRPERSON: Jekk m’iniex sejjer żball għandna terz tal-ilmijiet tagħna li huma protetti. 

IL-PERIT MICHELLE PICCININO: Eżatt. ...mhux biss lejn ix-xogħol jew l-obbligi li għandha l-ERA imma jħares ukoll lejn l-economic pressures li hemm fuq l-ibħra Maltin u fosthom jidentifika ċerti nuqqasijiet li hemm minn diversi entitajiet u jagħmel rakkmandazzjonijiet. Li nixtieq ngħid hawnhekk huwa li l-Ministeru obbligana nħarsu lejn dak ir-rapport u diġà hemm pjan ta’ azzjoni kif għandhom jiġu tackled in-nuqqasijiet li ġew identifikati u pjan ta’ azzjoni kif nirrimedjaw. 

IĊ-CHAIRPERSON: Nirringrazzjak. Nitlob lil dawk preżenti li xtaqu jindirizzaw lill-Kumitat sabiex, jekk jogħġobhom, jersqu mal-mejda. Jien għandi policy f’dan il-Kumitat li naċċetta kull intervent imma se nitlobkom tgħidulna lil min qegħdin tirrappreżentaw u tkunu kemm jista’ jkun fil-qosor. 

IS-SUR NICOLAI ABELA (Fundatur ta’ Stop the Slime Campaign): Fl-2016, meta kien hemm problemi kbar ta’ slime, kont bdejt kampanja biex insiru nafu eżatt x’ġara, bdejna nnaddfu l-kosta, bl-għajnuna ta’ Mark Gatt li qiegħed ħdejja, u qegħdin fil-proċess li nżommu ċerta pressjoni fuq il-pollution li qed joħroġ mit-tuna farms fin-north zone ta’ Malta. Jekk tippermettuli, għamilt presentation qasira li xtaqt nurikom biex niċċara ċerti affarijiet. Ħalli ngħid kif sar il-proċess.

Fis-sena 2000 kien hemm l-ewwel tuna ranching operation f’San Pawl, bejn l-2000 u l-2015 kien hemm il-problema tas-slime dieħel max-xatt, f’Awwissu 2016 kellna l-epidemic fejn kien hemm record levels of pollution, kien hemm public outcry, ħadd ma ried jammetti, jien u Mark Gatt iffurmajna l-kampanja “Stop the Slime” u ftit jiem wara kien hemm ir-rapport uffiċjali u raw l-islime u l-pollution ħiereġ mit-tuna farms. Mill-inspections saru jafu li hemm 14-il gaġġa minflok tmienja u fl-2017 ttieħdu xi passi, fosthom li tneħħew l-illegal pens, l-operations ġew imressqin ħames kilometri ‘l barra u bdew il-proċess tan-north aquaculture zone. Fl-2018, minn on site inspection tagħna stess, sirna nafu li l-gaġeġ, jew ir-rings, żdiedu għal 21, u sirna nafu wkoll li hemm applikazzjoni għal 24 gaġġa. Hemmhekk għamilna l-ewwel parliamentary online petition kontra l-estensjoni tat-tuna pens minn 12 sa 24 u s’issa għandna kważi 2,000 ruħ li ffirmawha. Illum hemm 26 gaġġa. 

Mill-pajjiżi kollha li ġew monitored mill-ICCAT, Malta għandha the highest quota of tuna tonnage, fil-fatt għandha 13,800 tunnellata. 

IĊ-CHAIRPERSON: Sur Abela, qed jiġi ndikat li hemm xi ineżattezzi u nixtieq li nikkorreġuhom mill-ewwel. Apparti minn hekk, qiegħda tinġibidli l-attenzjoni li inti aktar komdu tagħmel il-presentation tiegħek bl-Ingliż, u aħna ma nsibu ebda oġġezzjoni li tagħmel hekk. 

IS-SUR NICOLAI ABELA:  Thank you.

IĊ-CHAIRPERSON:  Dr. Fenech Farrugia.

DR. ANDREINA FENECH FARRUGIA: Xtaqt nikkjarifika fejn issemma li hemm aktar gaġeġ minn dak permess.  Fil-fatt li hemm huma collars biss, la fihom xibka u lanqas tonn. Xtaqt niċċara wkoll li l-kwota li ssemmiet mhijiex il-kwota ta’ Malta imma hija l-farming quota. Meta way back in 2008 l-ICCAT ħarġet bit-tuna recovery plan għamlet freeze u reduction u allura min kellu kwota biex jaqbad it-tonn bil-konz kellu freeze fejn ried iwaqqaf in-numru ta’ dgħajjes li jmorru jistadu għat-tonn bil-konz, u kellu wkoll reduction u l-200 dgħajsa li kellha Malta li setgħu jmorru jistadu bil-konz, ġew reduced għal 90 u komplew jiġu reduced, u l-kwota tat-tonn li jinqabad bil-konz, minn 344 tunnellata ġiet reduced għal 161 tunnellata. Kif qal tajjeb is-Sur Abela, il-farming tat-tonn f’Malta beda fis-sena 2000, però sal-2008, minħabba l-kundizzjonijiet tal-ilma li hawn madwar Malta, u minħabba li Malta hija żgħira u allura l-farms bħala amministrazzjoni jinqdew malajr, il-parti l-kbira tat-tonn li kien jinqabad bil-purseiners fil-Mediterran beda jiġi farmed Malta. Fl-2008, fir-recovery plan l-ICCAT għamlet freeze fil-farms tat-tonn u allura l-farms tat-tonn li kienu rreġistrati mal-ICCAT ma setgħux ikomplu jiżdiedu, u kien hemm ukoll freeze fin-numru u l-piż tat-tonn li jista’ jiġi farmed f’dawn il-gaġeġ fil-pajjiżi differenti. Billi Malta kellha l-akbar numru ta’ farms u l-ikbar kapaċità ta’ tonn...  Nerġa’ niċċara li t-tonn li hemm fil-farms ta’ Malta jiġi minn Spanja, Franza, l-Italja, l-Albanija, l-Alġerija, il-Libja, it-Tuneżija u l-Marokk, u kull tonna individwali li tidħol fil-gaġeġ ta’ Malta titnaqqas mill-kwota ta’ dawn il-pajjiżi. Dan l-ammont li qed issemmi huwa l-ammont massimu ta’ tonn li jista’ jinżamm fil-farms f’Malta li jkun imnaqqas mill-kwota tal-pajjiżi li hemm fil-Mediterran. 

IS-SUR NICOLAI ABELA: Irrespective of where the tuna comes from, we still have the largest quota, so we still have the potential to farm the largest quota of all the countries. The next interesting point I would like to make is that when you look at the amount of tuna that we have a quota to farm, irrespective of where they are coming from, and you compare that to the amount of shoreline we have, you see that Malta has the highest ratio of tuna tonnage per kilometre of shoreline. I’m mentioning the shoreline because our campaign as Stop the Slime, is interested in the amount of pollution coming into our bays and we feel that it is directly proportionate to the amount of tuna which is directly proportionate to the amount of bait fish being fed to these tuna. The higher these amounts are, the more pollution we are going to have coming in on our shoreline. Malta has 54 tons per kilometre of shoreline, and closest to this is Cyprus with 4.6 tons per kilometre of shoreline. So we have an extremely high ratio of tuna quota tonnage to each kilometre of shoreline. I think this is a very important point to take note of because we are not Italy or Spain; the more tuna you focus in a small area right outside one of Malta’s most picturesque bays the more pollution we are going to have coming in on our shores. This is logical. Apart from the fact that, as we mentioned before, this is a temporary location assigned in the Planning Authority’s Board meeting; the proposed relocation is an interim solution until the setting up of the north aquaculture zone. 

My final thoughts on this is how we can justify applying double the scale of operations. You have to bear in mind that the quota that each fish farm operation has, has never been reached. They don’t reach a 100% of their quota on a continual basis, so in the north zone, the operator that is presently located there has a quota of 3,200 tons. On a yearly basis that quota – obviously before it was less – is never reached, so obviously having more pens is going to allow them to harness more of that quota. This year, with 12 pens, they had issues because of over density, so having double the amount of pens means they can spread out the tuna more, they can get more tuna from different areas according to the ICCAT regulations and in the end there will be more tuna outside our bay. It’s only logical that they are extending and increasing the number of pens to be able to have more tuna, and going back to what I said before, more tuna means more bait fish, and more bait fish means more slime on our shores. It is a logical progression, we don’t need to go into the merits of the process of the bait fish; in the end that is the bottomline. 

Minister Herrera, who unfortunately had to leave, mentioned about feeding the world and the protein deficit. Tuna farming is not addressing the world protein deficit but is a resource inefficient way of creating protein. For every kilo of tuna you need 15 kilos of bait fish, mackeral, herring and squid. So basically, when you are talking about tuna farming we need to be honest, tuna is going directly to Japan for the sushi market. So, let us not pretend that we are trying to save the world, tuna is for sushi in Japan. 

ONOR. CLINT CAMILLERI: Il-Ġappun jikkonsma tonn aktar milli jikkunsmaw il-pajjiżi tal-Amerika Latina. 

IS-SUR NICOLAI ABELA: Exactly. 10% of the tuna in Japan is Maltese tuna, it’s revered, they consider it one of the best tuna in the world. So, let us not pull the sympathy card here, tuna is there to make money in Japan. 

When it comes to the number of pens or rings, can I ask how many rings they are allowed to place off our shores? Is there a limit? The permits are always talking about the number of pens and they are increasing the number of rings.  To this day there are 26, do we know whether there aren’t 28, or 30, or 34? If we are going to have a permit for the number of pens, why don’t we have a permit for the rings? 

My last point is that when it comes to control on these pens – we spoke a lot about control – my first hand experience is that it took a public outcry in 2016 for us to realise that there are double the number of permitted pens one kilometre off our coast. I can see and count these pens from my sitting room, so I wonder how much monitoring is being done when we don’t even know that there are six extra illegal pens one kilometre off our coastline! In relation to this, when the unilateral agreement was signed for the removal of the pens, I personally was calling the authorities to advise them that they are not adhering to the schedule for the removal of these six illegal pens. I was calling every single day and nobody – I hate to say it and to bring it up – was aware of how many pens there were, when they were going to be moved, and each date was systematically not adhered to when it came to the unilateral agreement. So when it comes to the level of control, I think you will understand that I am a little bit sceptical. When it came to the pens, we actually had to go out and count the pens at the beginning of January. 

Another point is that when it comes to the rings that they will be using to take out during the tuna catching season, normally they don’t put the rings out in January, six months before the tuna catching season. That is not standard operating procedure when it comes to tuna farming. So my question is, how come there were all those pens, or nets, or rings, or whatever out there? Coincidentally, there is an application for the extension of 24 pens.  I think that this is a little bit too much of a coincidence. We were even told that the pens or the rings weren’t even anchored and they were floating around. That is not the case. We have photos and it shows that for all intents and purposes, that looks like a pretty permanent set up when it comes to extending a tuna ranching operation.  

I will end here because I think that I have exhausted my points.

IĊ-CHAIRPERSON: Grazzi. Is-Sur Gatt. 

IS-SUR MARK GATT:  Nirringrazzjakom.  Jien ukoll qiegħed nirrappreżenta lil Stop the Slime Campaign.  Kont bdejt ma’ Nicolai imma ili nogħdos hemm barra għal 32 sena.  Din il-kampanja bdiet għax meta beda dieħel il-ħmieġ f’San Pawl il-Baħar bdejna mmorru l-kunsill lokali u, sfortunatament, is-sindku – u mhux il-kunsill – ta’ dak iż-żmien ma bdietx tagħti kas. Irrid ngħid li l-kunsill, speċjalment issa, huwa aware ħafna mis-sitwazzjoni preżenti.  Jien m’iniex kontra l-industrija tat-tonn u m’għandi xejn kontriha, kulma nixtieq nara huwa baħar nadif. Jien ili nogħdos 32 sena u nogħdos is-sena kollha, sajf u xitwa, u tlieta minn kull ħames dives nagħmilhom fiż-żona tas-Sikka l-Bajda. M’aħniex qed nirrealizzaw x’inhu l-potenzjal tas-Sikka l-Bajda. Is-Sikka l-Bajda qisna qed nitkellmu fuq il-Buskett; mhijiex drop off imma hija plateau bħalma huwa Hurd’s Bank, jitla’ ‘l fuq. Fiha u mad-dawra tagħha kien ibejjed, fost l-oħrajn, il-gurbell, is-sargu, iċ-ċeren u d-dottijiet,  u sfortunatament qed nabbużawha big time speċjalment bil-bunkering u issa b’din tat-tonn. Sfortunatament, l-esperti jitkellmu u jtellgħu reports li lanqas biss ikunu superimposed fuq nautical charts. Meta għaddas tagħtih nautical chart jgħidlek “hemmhekk” huwa Merchant’s Street, “hawnhekk” huwa “hekk”, eċċ. Xtaqt nurikom, però ma nafx għaliex, il-presentation mhijiex.... 

IĊ-CHAIRPERSON: Mela sadanittant ħalli nagħti ċans lil min xtaq jikkoreġi xi ħaġa li ntqalet. Il-Perit Axiak.

IL-PERIT RAPHAEL AXIAK:  Irrid ngħid li veru li kien hemm il-ftehim unilaterali li kien sar mill-operaturi li se jirrilokaw, imma mbagħad kien hemm ir-revoka tal-permessi tal-fish farms u ġew imġiegħla jirrilokaw, u sa Mejju… 

IĊ-CHAIRPERSON: Jiġifieri dan kien fl-2016? 

IL-PERIT RAPHAEL AXIAK: Ir-revoka tal-permessi saret fis-27 ta’ Settembru 2016 u sa Mejju 2017 kienu diġà tneħħew kollha. 

IĊ-CHAIRPERSON: Nifhem sew li din kienet l-ewwel forma ta’ azzjoni diretta li pajjiżna qatt ħa fil-konfront ta’ dawn l-operaturi? 

IL-PERIT RAPHAEL AXIAK: Iva, u kienet azzjoni drastika ħafna li jiġi revokat permess, jiġifieri mhux sempliċement ħarġet enforcement notice li tindika li sar żvilupp illegali,  imma addirittura ġie revokat il-permess. 

IĊ-CHAIRPERSON: Grazzi. Sur Gatt, tista’ tkompli.
IS-SUR MARK GATT:  Nerġa’ ngħid li jien iffukajt biss fuq il-grigal ta’ Malta u m’għandix problemi bit-tonn, kulma nixtieq huwa baħar nadif. Ħalli nibdew b’San Pawl il-Baħar. F’San Pawl il-Baħar għandna 39 gaġġa tal-closed cycle species, m’aħniex nitkellmu fuq tonn imma qed nitkellmu fuq awrat. Dawn kuljum jitimgħuhom – almenu operatur wieħed – erba’ tunnellati u nofs. Veru li jipproduċu l-islime, imma l-problema mhijiex biss dik, il-problema hija li f’qiegħ il-baħar viċin il-gaġeġ il-viżibilità waqgħet għal inqas minn żewġ metri minħabba l-ħmieġ li hemm fuq l-alka, li hija posedonia.  Hemmhekk kien post fejn kien ibejjet is-sargu, u llum spiċċa. Jien jinteressawni l-areas ta’ Malta kollha, imma jien iffukajt l-aktar fuq San Pawl il-Baħar. San Pawl il-Baħar għamilnih diżastru. Jien attendejt għal-laqgħa tal-PA fejn ingħata permess temporanju biex jiġu rilokati l-gaġeġ tat-tonn mis-sit għal 12-il gaġġa, u għamilt ukoll l-oġġezzjonijiet tiegħi. Jekk ma jimpurtax xtaqt nikkwota lill-Onor. Jason Azzopardi u ngħid li huwa bullocks jekk xi ħadd jaħseb li l-gaġeġ żejda li se jkun hemm mhux se jkun fihom tonn! Ħadd ma jemminha din. Jekk kellhom 13-il gaġġa u issa rduppjawhom għal 26 bilfors li hemm…

ONOR. CLINT CAMILLERI: Sur Gatt, ippermettili nagħmel kjarifika.  Kif diġà għedt, fejn aħna, bħala Fisheries, sibna tonn addizzjonali, u ma kienx ftit, ħarrabnihom kollha, u l-istess nerġgħu nagħmlu. 

IS-SUR MARK GATT: Naf, imma l-moniteraġġ ma kienx qed isir.  Jien għandi dinghy u noħroġ hemm barra fejn hemm area li hija tad-daqs minn ħdejn it-Tritoni sal-aħħar tal-Belt li hija mimlija gaġeġ, jiġifieri impossibbli li tmorru b’camera u tikkontrollawhom kollha.  Lanqas jekk għandek armata ta’ divers u armata ta’ cameras u dinghies ma tagħmilha, forsi jirnexxielkom tikkontrollawhom jekk timpjegaw il-Forzi Armati kollha. Jien għamilt 30 sena fil-Protezzjoni Ċivili, kont in charge mid-dive team u naf dawn l-operazzjonijiet il-kbar kemm jinvolvu affarijiet. 

Apparti hekk, l-aquaculture zone għadha qed tiġi nvestigata u fuq insistenza tagħna l-PA ħarġet permess temporanju għal ħames snin sakemm isiru l-istudji. Issa l-ERA għadha kemm ħarġet it-terms of reference għall-EIA. Mela jekk għadhom ħerġin it-terms of reference għall-EIA kif diġà kabbru? Dan qisek qed tgħid li l-PA ħarġet permess biex jinbena 12-il sular, baqgħu telgħin 26 sular u t-terms of reference ikunu għadhom ma ħarġux. 

IĊ-CHAIRPERSON: Jekk tippermettili, din nista’ nirrispondiha jien.  Skont l-informazzjoni li ħarġet illum it-tuna pens in operation huma dawk liċenzjati biex joperaw u jidher li l-oħrajn ma kenux tuna pens imma kienu l-parti ta’ wiċċ… 

IS-SUR MARK GATT: Nerġa’ nikkwota lill-Onor. Azzopardi u ngħid bullocks. Jekk xi ħadd qed jaħseb li se jagħmlu l-pens biex joqogħdu jaqbżu d-delfini fihom minn wieħed għal ieħor, qed jaħseb ħażin! 

ONOR. CLINT CAMILLERI: Jekk se jintramaw tuna pens, faċli, nieħdu azzjoni u nirtiraw il-permess. 

IS-SUR MARK GATT: Dak huwa public domain, dak huwa a natural resource. 

ONOR. CLINT CAMILLERI:  Fejn sibna tonn adizzjonali li jaqbeż dak li huwa permissibbli mid-dipartiment skont il-kalkolu li għamlu, jien kont l-ewwel wieħed li tajt l-istruzzjonijiet biex dan it-tonn jitħarrab, jiġifieri nassigurak li se nimxu mal-liġi u fejn se jkun hemm tonn addizzjonali, bħalma diġà għamilt, se nerġa’ nkun jien li nagħti struzzjonijiet biex jiġi mħarrab. 

IĊ-CHAIRPERSON:  L-Onor. Azzopardi. 

ONOR. JASON AZZOPARDI:  Sur Gatt, ma rridx nonqos mir-rispett lejk u lejn is-suġġett, però ħames minuti oħra se nibda nitkellem fuq il-liġi tal-ambjent u allura se jkolli nassentixxi ruħi. Li kont se nistaqsi, Sur President, huwa jekk nistgħux naġġornaw għal data oħra għax dan huwa suġġett importanti u sensittiv u ma naħsibx li wieħed għandu jiżbrigah jgħaġġel. Jien qiegħed in possession fil-Plenarja u ma nistax nitlef is-slot tiegħi. 

IĊ-CHAIRPERSON:  Anke jien u l-Onor. Galdes irridu nitkellmu fil-Plenarja. Nistgħu nibqgħu għaddejjin bid-diskussjoni kemm hemm bżonn, però beħsiebni nagħlaq is-suġġett illum.  

ONOR. JASON AZZOPARDI: Jien għandi diskors mis-6:30 p.m. sas-7:30 p.m. għax għandi żewġ liġijiet wara xulxin. 

IĊ-CHAIRPERSON: Għandna suġġetti oħrajn li kemm il-Ministru kif ukoll il-PA qegħdin jippressaw biex jitilgħu għad-diskussjoni.  S’issa allokajna sagħtejn għal din id-diskussjoni. 

ONOR. JASON AZZOPARDI:  Mela, skużawni, mhux b’nuqqas ta’ rispett lejn in-nies preżenti jew lejn is-suġġett, imma se jkolli mmur fil-Plenarja. 

IS-SUR MARK GATT: Fil-PA intuża dan il-Benthic Report li għamlitu kumpanija mqabbda minn Azzopardi Fisheries… 

IĊ-CHAIRPERSON: Ejjew ma nsemmux operaturi privati speċjalment meta mhumiex preżenti u m’għandhomx ċans jagħmlu korrezzjonijiet. 

IS-SUR MARK GATT: Jien m’għandi xejn kontrihom. 

IL-PERIT MICHELLE PICCININO:  Xtaqt nikkjarifika – għax din inqala’ ħafna diżgwid fuqha – li l-konsulent li jagħmel ir-rapport ikun indipendenti, approvat mill-ERA, u mħallas mill-operatur. 

IS-SUR MARK GATT: Dan il-konsulent li tqabbad qal li ż-żona l-ħamra ndikata “hawn fuq” hija ż-żona ideali fejn għandhom ikunu l-gaġeġ għax hemmhekk huwa ramel. Meta staqsejtu kif waslu għal din il-konklużjoni qalli li niżżlu strument u ħadu r-readings, però wara li ttieħdet id-deċiżjoni mill-PA, għamlu aktar studji u niżżlu cameras minn one sa 12 fejn urew fejn hemm il-mearl, li huwa tip ta’ ramel li fih jista’ jkollu aktar ħajja minn ramel normali.  Dan huwa tajjeb, imma jekk qed ngħidu li huwa importanti li l-mearl ma tpoġġix il-gaġeġ fuqu,  allura kif qed nitfgħuh ħdejn is-Sikka l-Bajda?  Dan qisna qed ngħidu li għandna binja ta’ 12-il sular li se ssir 26 sular, ma nistgħux nitfgħuha Ta’ Qali u allura nitfgħuha f’nofs il-Buskett!  Is-Sikka l-Bajda u d-dawra tagħha hija importanti ħafna ekoloġikalment. Dawk li qegħdin taraw immarkati “1” u “2 probabbilment qegħdin fuq il-mearl.  Dawn kienu “hawn” ġew, telgħu fuq is-Sikka l-Bajda, u konvenjentement ħarġu eżattament barra. Hemm post fejn jistgħu jkunu ħafna aħjar, li hija “din” iż-żona l-ħamra li hija ramel li qiegħda 66 metru u li ftit ‘il bogħod jaqa’ għal 139 metri.   Peress li l-operaturi dejjem kienu ftit stingy mad-divers tagħhom, jekk dawn jinżlu 66 metru –  għax waħda mill-gideb li dejjem jgħidu hija li jridu jibagħtu d-divers jiċċekkjaw l-irmiġġi kuljum, xi ħaġa li mhijiex vera, apparti l-fatt li dan jista’ jsir b’remotely operated underwater vehicle (ROV) – b’arja normali, f’dak il-fond l-arja ssir toxic. Suppost huma qed jaħdmu b’ċerta teknika ta’ diving anke fil-50 metru fejn qegħdin; żgur li jien ma nibgħatx diver f’140 metru għax jekk imut xi diver tkun fuq il-kuxjenza tiegħi.  

Fix-xlokk ta’ Malta, dawn ħarġu sitt kilometri ‘l barra u lanqas biss jidhru mill-art.  Allura dawn għaliex tħallew ikunu aktar viċin, f’inqas minn ħames kilometri ‘l barra? Għal kull metru li jkun hemm ilma taħthom fl-area li għandhom tfisser 10 miljun litru ilma. Mela dawn kienu 56 metri, u 53 metri telgħu s-Sikka, u konvenjentement marru 51 metru, tliet metri u ħames metri inqas milli kienu. Jekk għandek aquarium kbir u aquarium żgħir li jifilħu tliet ħutiet u minflok tliet ħutiet titfgħalhom 200 ħuta, it-tnejn se jagħmlu iż-żlieġa imma l-aquarium iż-żgħir se jagħmel żlieġa ħafna ikbar. 

Il-Benthic Survey Report juri li l-gaġeġ qegħdin wisq viċin is-Sikka l-Bajda. Jekk joħorġu ftit aktar ‘il barra – u din hija impressjoni tiegħi li ili 32 sena nagħmel drift diving –... Jien noħroġ b’dinghy żgħir b’ħabel twil ħafna b’ankra żgħira, naqla’ l-ankra minn taħt u nintelaq mal-kurrent, jiġifieri l-kurrenti naf kif ikunu. Waħda mill-ħrejjef li jgħidu, li sfortunatament smajtha tiġi ripetuta mill-esperti, hija li jekk joħorġu żewġ kilometri aktar ‘il barra, il-kurrent jiżdied b’kilometru. Fil-fatt huwa l-oppost, aktar ma jiġu viċin l-art aktar jiżdied il-kurrent, għax aktar ma tbaxxi l-ilma aktar jiżdied il-kurrent. Jekk joħorġu għal din id-drop off – m’iniex qed ngħid 26 gaġġa imma 12-il gaġġa – u jkunu fuqha ħalli jkunu safe, il-kurrent li se jitla’ se joħloq kurrent kontra fil-wiċċ u l-islime joħroġ aktar ‘il barra u ma jiġix mal-kosta. Jien, personalment, dik li nikkunsidra. Kif f’żona b’permess temporanju u li fuqha għadu qiegħed isir studju mill-ERA, minn 12-il gaġġa jsiru 26? U għaliex 26? Dawn kellhom permess għal tmienja u għamluhom 13, imbagħad 14. 

Nispera li l-media jirrappurtawha din ħalli kulħadd ikun jista’ jara x’inhu jiġri. Jekk tkunu qegħdin issuqu fil-coast road, taqbżu High Ridge u tibdew neżlin lejn l-iSplash and Fun, qabel ma taslu mal-camera, ħarsu 1 o’clock u taraw linja twila enormi li huma l-fish farms tal-grigal. Bħalissa l-ilma ta’ ħdejhom huwa ċar kristall, imma f’Ġunju jibda dieħel it-tonn u jibda jitqiegħed fil-pens u f’Lulju jitqiegħed aktar, u tibda tara roqgħa li tibqa’ tikber, u meta jasal l-aħħar ta’ Lulju u l-ewwel ħmistax t’Awwissu, meta kollha nkunu qegħdin ngħumu, dik ir-roqgħa tikber b’mod li peress li l-baħar ikun żejt timxi għal mal-art. Jalla din is-sena ma timxix għal mal-art imma fi snin oħra mxiet mal-art u spiċċajna li wara li tgħum tkun trid tmur tieħu erba’ showers, l-ewwel tnejn bl-isgrassatore; aktar ikun jaqbillek tmur car wash u tieħu power wash. 

ONOR. RODERICK GALDES: Però, safejn naf jien kien hemm din il-problema fl-2016. 

IS-SUR MARK GATT: No, sorry. 

ONOR. RODERICK GALDES: Ippermettili ftit. L-informazzjoni li għandi jien hija li wara d-deċiżjonijiet li ħadna s-sena li għaddiet biex nagħmlu l-infurzar, il-problema naqset drastikament, jiġifieri l-islime li kien hemm fl-2016 – problema li aħna rrikonoxxejna u ridna nagħmlu xi ħaġa dwarha – li kien ikkawżat mill-high level of oil li kien fih il-ħut li kien qed jintuża għall-għalf, is-sena li għaddiet, wara li ħarġu l-fish farms, naqas. Veru jew le? 
IS-SUR MARK GATT: Imma kien hemm raġuni għalfejn ġara dan. Dan ġara minħabba li f’Ottubru kien hawn konferenza hawn Malta u kienu qegħdin jaħdmu overtime. 

ONOR. RODERICK GALDES: X’għandu x’jaqsam? 

IS-SUR MARK GATT: Dażgur!  Ma kenux se jħallu l-islime… 

ONOR. CLINT CAMILLERI: Ippermettuli ftit.  Jien u l-Ministru Herrera, is-sena l-oħra konna ltqajna mal-operaturi tal-fish farms u enfasiżżajna kemm huwa importanti li dan l-islime – li jidher li ma nafux eżatt minn xiex ġej għalkemm parti minnu żgur ġej mill-fish farms – ikun eliminat.  Waqt l-istess laqgħa ġejna nfurmati mill-operaturi li huma kienu qed jimpjegaw dgħajjes apposta biex jiġbru l-islime u jduru mal-gaġeġ. 

IS-SUR MARK GATT: Fix-xlokk ta’ Malta għandek raġun. 

ONOR. CLINT CAMILLERI: Ovvjament aħna nixtiequ neliminaw din il-problema darba għal dejjem. Dik hija l-mira tagħna u ċert li kulħadd jaqbel magħha. Ovvjament, irridu nkomplu naħdmu u nenfasiżżaw li mhuwiex aċċettabbli li jkollna l-islime fix-xtajtiet tagħna. 

IS-SUR MARK GATT: Aħna wkoll ippruvajna naħdmu mal-operaturi u ħdimna magħhom.  Jien kont inkun diving u kont inċemplilhom biex ngħidilhom li għandhom ras ta’ tonna jew tonna sħiħa li qiegħda floating, jew li għandhom l-islime dieħel, u kienu joħorġu, però hemm ħafna affarijiet li jistgħu jsiru, bħall-użu ta’ skimmers, li ilhom iwegħduhomlna imma għalxejn, u booms mad-dawra tal-gaġeġ u mhux ġo fihom.  In-naħa tax-xlokk ta’ Malta qed jippruvaw jagħmlu l-almu tagħhom u jibagħtu anke dgħajjes.  Jien nista’ ngħid li rajthom b’għajnejja, u għandi filmat ukoll, jiftħu l-ħut u jitfgħu kollox ġol-baħar, bid-demm nieżel għal ġol-bajja. Huma jgħidu li joħorġuhom 12-il kilometru ‘l barra u l-intern jimxi ‘l ġewwa, imma dan mhu veru xejn.  Ħafna minnhom probabbilment veru jitfgħuh hemm barra, imma dan is-sajf ċempiltilhom biex ngħidilhom li għandhom xkora sħiħa intern dieħla ‘l ġewwa. Jekk għandek il-fish farm “hemmhekk”, il-kurrent ġej mill-majjistral, u l-ixkora qiegħda “hawn” tiġix tgħidli li din ġiet minn 12-il kilometru ‘l barra! 

IĊ-CHAIRPERSON: Sinjuri, qegħdin nagħmlu ammont ta’ statements f’din l-aktar istituzzjoni demokratika li hawn fil-pajjiż u qegħdin nisimgħu naħa waħda biss. Jien m’għandix problema li nagħtu ċans lil kulħadd jagħti l-veduti tiegħu, però qed jissemmew ismijiet u ssemmew anke operaturi b’isimhom, u qed isiru ħafna allegazzjonijiet fil-konfront tagħhom.  Jien m’għandix idea min huma dawn l-operaturi, imma ma naħsibx li jkun ġust li nitkellmu fuq l-operat tagħhom mil-lat ta’ x’qegħdin jagħmlu mingħajr ma jkunu hawnhekk huma biex ikunu jistgħu jirrispondu.

IS-SUR MARK GATT: Forsi żbaljajt għax semmejthom, imma peress li hemm operatur wieħed… 
IĊ-CHAIRPERSON: Imma l-fatt li mhux qegħdin hawnhekk biex jirrispondu għal dawn l-allegazzjonijiet serjissimi li qed tagħmel inti ma naħsibx li huwa ġust. Illum fil-Plenarja għandna diskussjoni ambjentali fuq liġi li ressaq il-Gvern biex inkomplu nipproteġu dan is-settur. 

Ma nafx jekk intomx lesti mill-preżentazzjonijiet tagħkom. 

IS-SUR MARK GATT: Jien lest. 

IS-SUR NICOLAI ABELA: Hon. Galdes, you’re quite correct in saying that in the last year we had quite a significant reduction in the amount of slime, but there were a lot of contributing factors leading to that. One factor is that we, ourselves, were calling up the operators to help clean up the area. A very important point is that in 2016, in the five days preceeding the largest outbreak of slime, the wind was consistently north-westerly, whilst if you check the wind report for last year you’ll find that we didn’t have those conditions; if you’re going to have wind for more than a couple of days blowing in-shore into St. Paul’s Bay the slime is still going to come in and you are not going to be able to keep up with it. 

IS-SUR MARK GATT: Jekk tmorru San Pawl il-Baħar u taqbdu mas-sellum biex titilgħu at shore level jew taqbdu mal-ħabel lil hemm fis-swimmer’s zone, teħlu magħhom. Dan l-aħħar għaddejtu liġi mill-Parlament – u sew għamiltu – li permezz tagħha l-bużaqq u ħut ieħor li jkun hemm f’ilma baxx, ikunu protetti, imma f’ilma daqshekk baxx l-islime jeqridhom lil dawk l-ispeċi. 

ONOR. RODERICK GALDES: Però rridu nifhmu wkoll minn fejn tlaqna. Fil-Bajja ta’ San Pawl kien hemm permessi validi li kienu ħarġu kollha fis-snin 90, u l-akbar uġigħ ta’ ras li kellna, anke bħala Segretarjat, kienet biex nagħmlu strateġija li permezz tagħha mhux neqirdu l-fish farms imma noħorġuhom ‘il barra.  Dak il-proċess beda, anzi permezz ta’ dawn l-inċidenti li seħħew dak il-proċess mexa aktar malajr milli kien jimxi kieku m’għamilna xejn u ħallejna l-affarijiet jimxu waħedhom, u bl-infurzar min-naħa tal-PA dawk il-fish farms ħarġu ‘l barra mill-Bajja ta’ San Pawl. 

IS-SUR MARK GATT: Mhux fil-bajja kienu imma fis-south right. 

ONOR. RODERICK GALDES: Insomma fil-parti tax-Xemxija, però xorta kienu qrib ix-xatt. Issa jien irrid niġġudika fuq is-snin li ġejjin ħalli nara jekk ikunx hemm dak... 

IS-SUR MARK GATT: Sibu l-aħjar sit, mhux fejn intefgħu jew iridu jintefgħu huma, u mhux b’26 gaġġa mill-ewwel. Ħalluhom joperaw bit-12-il gaġġa li għandhom għax m’għandhmx għalfejn ikollhom dawk il-gaġeġ kollha, apparti mill-fatt li dak huwa riżors komuni ta’ kulħadd. Dan qisni għandi t-trakkijiet, immur insib għalqa u għax tkun art pubblika nitfa’ t-trakkijiet fiha. Dawn xi dritt għandhom imorru jimlew il-baħar bil-gaġeġ? Anke jekk huma ċrieki vojta, anke jekk huma għall-maintenance, xorta għandu jkun hemm kontroll. Għall-kwota li għandhom m’għandhomx bżonn aktar spazju, anzi jekk ħarġu aktar ‘il barra għandhom bżonn inqas spazju għax huma aktar ixxamplati f’baħar aktar fond. Issa jekk marru f’baħar aktar baxx, allura għandhom raġun li se jkunu aktar… Joħorġu fejn għandhom joħorġu, jagħmlu 12-il gaġġa, imbagħad bl-istudju u bil-mod il-mod, ħalli jkollhom 26, jew 39 gaġġa. Jekk ikunu fil-post it-tajjeb iva, imma aħna nkunu nistgħu nieħdu gost bil-baħar tagħna u s-Sikka l-Bajda, li hija l-akbar ġojjell li għandna, terġa’ tieħu r-ruħ, mhux bil-bunkering u bl-awrat. Tal-awrat ukoll hemm bżonn joħorġu ‘l barra. Illum m’hemm l-ebda raġuni għalfejn dawn għandhom ikunu taħt l-istatwa ta’ San Pawl li hemm fil-Gżejjer ta’ San Pawl. Hemmhekk il-baħar kien sabiħ ħafna u kien hemm għerien li fihom kien ibejjet is-sargu, u llum, kif urejtkom fil-filmat, hemm diżastru. 

IS-SUR NICOLAI ABELA: When this epidemic happened in 2016, the first place I went to was Fort San Lucian where the aquaculture centre is and when I spoke to the person who was taking me around and I mentioned to him the tuna farms, he said that the main issue was regarding the treatment of the bait fish; the bait fish needs to be thawed on land, excess oils removed on land and then deposited in the sea for the tuna to eat. That was the first thing I ever learnt about tuna ranching. In the end this is not happening so we are throwing into the sea semi-thawed bait fish with all its fats and oils and then we’re trying to sort it out from the rear end and trying to collect all the oils and fats afterwards.  L-iskimmers ma jlaħħqux ma’ dak l-ammont ta’ żjut.

IĊ-CHAIRPERSON: Grazzi. Ħadna l-punti tagħkom, u issa se nagħlaq billi nagħti ċans lill-awtoritajiet preżenti u kompetenti sabiex jagħtu r-reazzjonijiet tagħhom. 

Il-Perit Piccinino.

IL-PERIT MICHELLE PICCININO: Rigward l-aħħar punt li semma s-Sur Abela, dwar l-ikel tat-tonn, irrid ngħid li it is one of those issues li l-Awtorità u l-permess kif inhu maħdum jikkunsidra. Ma naħsibx li ma sar xejn; ittieħdu passi anke dwar kif aħna nirregolaw it-tip ta’ bait. Aħna ma narawx il-kif, għax dak jidħlu fih il-Fisheries, imma naraw li dak li joħroġ hemm barra mhux qed jagħmel impatt bħalma kien qed jagħmel, u nnaqqsu l-impatt kemm jista’ jkun. Aħna ma nħarsux biss lejn il-fish farms tan-north, imma nħarsu wkoll lejn dawk tas-south; hemm operaturi li magħhom qegħdin naslu tant, u hemm oħrajn li magħhom qed naslu ftit inqas. Però nerġa’ nenfasizza li llum il-ġurnata l-permess qed ikun miktub b’tali mod li jħares lejn l-issues li ġew imqajma llum.

IĊ-CHAIRPERSON: Nirringrazzjak.  Il-Perit Axiak.

IL-PERIT RAPHAEL AXIAK:  Kif diġà spjegajt, min-naħa tal-PA matul is-snin ittieħdet l-azzjoni li kien hemm bżonn biex jiġu kkontrollati l-fish farms, mhux l-operat as such, għax dak jaqa’ taħt id-Dipartiment tas-Sajd, imma iktar partikolari fejn qegħdin. Il-permess li ħareġ is-sena l-oħra huwa wieħed temporanju sakemm isiru l-istudji neċessarji li hemm bżonn biex tiġi stabbilita n-northern aquaculture zone, imbagħad minn hemm wieħed ikun jista’ jagħti permess iktar temporanju f’dan is-sit, jew inkella f’sit li mill-istudji li se jsiru, kemm tal-ekoloġija u l-impatt ambjentali kif ukoll fuq il-kosta, joħroġ li jkun aħjar.

IĊ-CHAIRPERSON: Nirringrazzjak.  Dr. Fenech Farrugia.

DR. ANDREINA FENECH FARRUGIA: Xtaqt nikkjarifika ftit punti fil-qosor. L-ewwel nett, kif diġà spjegajt, in-northern aquaculture zone se ssir f’post li jkollha l-inqas impatt ambjentali, u bħalissa għaddejjin bi studji xjentifiċi. It-tieni, l-operatur ma jistax jifta’ tonn kemm irid ġol-gaġeġ, imma hemm kwota stabbilita għall-Mediterran ta’ tonn li jista’ jinqabad bix-xibka, u l-operatur irid jikkompeti mal-operaturi tal-Mediterran biex jixtri minn din il-kwota tax-xibka. 

Xtaqt nikkjarfika wkoll li r-rings ikunu hemmhekk għall-manutenzjoni u biex il-ħut imur f’fishing site differenti.  It-tonn hija tip ta’ ħuta li tistad f’popolazzjonijiet, u allura l-operaturi jkollhom ir-rings lesti f’fishing sites differenti – u għalhekk ikun hemm bżonn akbar ta’ rings – biex skont fejn issir il-qabda, ikun hemm ir-rings lesti għat-trasferiment. Però nerġa’ nisħaq il-punt li fuq is-sit temporanju, in-numru ta’ 12-il gaġġa bix-xibka u bit-tonn li hemm permess għalihom, qatt ma nqabeż. Nixtieq ukoll niċċara li l-harvest jiddependi fuq il-kwota. Kif qal tajjeb l-Onor. Camilleri, meta wieħed ipoġġi t-tonn fil-gaġġa, ma jistax joqtol kemm irid! L-ammont ta’ harvest li jsir jiddependi kemm fuq in-numru ta’ tonn kif ukoll fuq il-kwota stabbilita ta’ kemm jista’ jexħien f’dak il-perjodu. L-ebda tonna ma tista’ titlaq il-Ġappun minn Malta jekk ma tkunx akkumpanjata b’dak li ngħidulu l-European Bureau for Conservation and Development (EBCD), fejn ikun hemm l-informazzjoni kollha – liema dgħajsa tas-sajd qabdet it-tonn, mil-liema pajjiż tnaqset il-kwota, f’liema farm ġie mkabbar, u b’liema processing vessel ġie maqtul.

Xtaqt nikkjarifika wkoll li bħalissa fil-Mediterran, farms tat-tonn hawn fi tliet pajjiżi biss; fi Spanja, f’Malta u fit-Turkija. Allura l-comparisons kollha li saru ma’ Ċipru u l-pajjiżi l-oħra, huma kollha nvalidi.

IĊ-CHAIRPERSON: Nixtieq nirringrazzja lil kulħadd tal-preżenza u l-kontribut tagħkom. Nemmen li kellna diskussjoni kwalitattiva u nformattiva ħafna. Naħseb li kull min kellu l-paċenzja jsegwi din id-diskussjoni, tgħallem ħafna, bħalma tgħallimt jien, fuq dan is-settur interessanti ferm. Milli rajt u smajt jidher li hemm ir-rieda li dan is-settur ikompli jikber bl-inqas impatt ambjentali possibbli. Naħseb li dwar dan hemm qbil minn kulħadd. Nirringrazzjakom tal-preżentazzjoni u anke ta’ ċerta evidenza li wrejtuna.

L-Onor. Godfrey Farrugia.
ONOR. GODREY FARRUGIA: Sur President, ma naħsibx li dan huwa l-post fejn nagħmlu r-rakkmandazzjonijiet għax m’aħniex esperti, l-esperti qegħdin faċċata tagħna, però naħseb li l-istatement li għadek kif għamilt int huwa importanti, anke fid-dawl li l-ekoloġija tal-ibħra Maltin qiegħda f’sitwazzjoni mhedda sew, mhux biss mill-akwakultura, imma anke minn mezzi oħra ekonomiċi. Ix-xhieda ta’ dan tinsab f’rapporti, anke mill-aspett...  Irridu niftakru li wieħed min-niche tourism li għandu pajjiżna huwa d-diving u allura din hija xi ħaġa li rridu nieħdu ħsiebha. Għaldaqstant naħseb li bħala konklużjoni għandna nibagħtu l-messaġġ li din għandha titħares iktar b’mod robust.  Bħalma qal Nikolai, aktar m’aħna se nżidu t-tuna farms, iktar se jkun hemm ħmieġ tagħhom, u allura iktar se jkun hemm iċ-ċans li l-ekoloġija tal-ibħra, u aħna li nkunu max-xatt, niġu effettwati, u għalhekk għandna nieħdu ħsieb din l-industrija, anke billi ndaħħlu code of best practices. Nemmen li l-istrateġija nnifisha għandha tevolvi aktar biex dan iseħħ. Jien naħseb li wasal il-mument li f’pajjiżna nħarsu l-ODZ tagħna tal-baħar, li wara kollox jaqa’ taħt public domain, u anke li nkunu konxji li għandna tuna farms li qegħdin f’siti ta’ Natura 2000, imma għax m’humiex taħt imneħirna fuq l-art, m’aħniex qed nagħtuhom daqstant importanza. Nirringrazzjak.

IĊ-CHAIRPERSON:  Onor. Farrugia, dan l-istatement qed jiġi minuted u se jkun parti mill-Minuti ta’ din il-laqgħa.

ONOR. CLINT CAMILLERI: Sur President, naqbel mal-istatement li għadu kemm għamel l-Onor. Farrugia ħlief għal fejn qal li jekk iżidu t-tuna pans ifisser li se jiżdied it-tonn.  Dan mhux dejjem huwa l-każ għax hemm il-kwestjoni tal-kwoti, eċċ.

ONOR. GODFREY FARRUGIA: Jien għamilt dak l-istatement għax kif żvela wieħed mill-kelliema, għaċ-ċokon ta’ pajjiżna, il-kwota li qed nieħdu għal pajjiżna, minbarra dak li qegħdin nieħdu minn pajjiżi oħra ġirien tal-Mediterran, kif qalet Dr. Fenech Farrugia, qed tfisser li qed nitgħabbew wisq bit-tonn, u għaldaqstant jista’ jagħti l-kas li dan fil-fatt ...

ONOR. CLINT CAMILLERI: Fil-verità hija kompetizzjoni bejn l-operaturi Maltin u l-operaturi ta’ dawn iż-żewġ pajjiżi l-oħra dwar min jirnexxilu jiġġieled l-iktar fis-suq biex jiġbed l-industrija lejh. Idealment kulħadd iżomm mal-kwoti li jkollu.  Irridu naraw ukoll kif din il-problema tal-islime li tinħoloq minn żmien għal żmien, tiġi riżolta darba għal dejjem. Fuq dak naqblu mija fil-mija.

IS-SUR MARK GATT: Onor. Camilleri, it-tonn ma jinbiegħx biss lill-Ġappun, imma jinbiegħ lis-suq lokali wkoll.

ONOR. CLINT CAMILLERI:  Iva, jinbiegħ lis-suq lokali wkoll.

[bookmark: _GoBack]DR. ANDREINA FENECH FARRUGIA:   Nixtieq nerġa’ nagħmilha ċara li aħna ma nidħlux fl-ammont u fil-kwota, imma fil-mod ta’ kif isir l-operat. Għalhekk naħseb li it is doable, għax jekk l-issue prinċipali hija l-bait...  Pereżempju, is-Sur Gatt semma s-sea bream.  L-impatt huwa akbar fejn għandek fish farm li huwa closed cycle, milli fejn għandek it-tonn, u issa li mexxejnihom ‘il barra, qegħdin kważi fl-ambjent naturali tagħhom. L-unika ħaġa hija li minflok m’huma jaqbdu ħuta friska, qed jagħtuhielhom iffriżata. Allura, jekk nikkontrollaw il-metodu ta’ kif qed jasal il-ħut għand it-tonn, u ovvjament il-mod kif l-operatur jiddisponi mill-kumplament tat-tonn, naħseb li nkunu solvejna ħafna mill-problema.

IĊ-CHAIRPERSON: Nirringrazzjakom. Nirringrazzja wkoll lit-tliet awtoritajiet tal-azzjoni li ħadu fl-2016 u fl-2017, fejn kif fhimt kienet l-ewwel darba fl-istorja ta’ pajjiżna li ttieħdet din it-tip ta’ azzjoni. Żgur li jekk kien hemm min qed jaħseb li għandna awtoritajiet reqdin, illum qed jara li mhuwiex il-każ. Prosit u grazzi tal-ħidma tagħkom. Tajjeb li s-Segretarju Parlamentari ċċara l-punt dwar dak li ġie rrapurtat fil-media fejn intqal li f’daqqa waħda żdiedu t-tuna pens u żdiedet ukoll il-kwantità ta’ tonn li hemm f’dawn il-pens. Jidher li meta saru l-verifiki neċessarji nstab li dan ma kienx minnu.  Nerġa’ nirringrazzja lil kulħadd u naġġorna l-Kumitat.

Fis-6:47 p.m. il-Kumitat aġġorna.
